
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᑐᐊᒐᖏᑦ 

1. ᐱᔾᔪᑎᖓ 
1.1 ᐃᑲᔫᓯᐊᔅᓴᓄᑦ ᐊᑐᐊᒐᑦ ᐋᖅᑭᑦᑕᐅᓯᒪᔪᑦ ᒪᓕᑦᑐᒍ ᑲᑐᔾᔨᖃᑎᒌᒃᑯᑦ ᒪᓕᒐᕋᓛᖓᓃᑦᑐᖅ ᓈᓴᐅᑎᓕᒃ 6 ᐊᒻᒪᓗ 
ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᖏᑦ ᐃᓛᒃᑯᑦ 5ᒥ ᑕᐃᒪᐃᒻᒪᓪᓗ ᐅᖃᓕᒫᖅᑕᐅᔭᕆᐊᖃᕋᔭᖅᑐᑦ ᐊᑕᐅᑦᑎᒃᑯᑦ 
ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ. 
 
1.2 ᒪᓕᑦᑐᑎᒃ ᐱᔾᔪᑎᖓᓂᒃ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᖏᓐᓄᑦ, ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᑐᐊᒐᑦ 
ᑲᔪᓯᑎᑦᑎᒍᒫᕐᓂᐊᖅᑐᑦ ᑖᒃᑯᓂᖓ ᑲᑐᔾᔨᖃᑎᒌᒃᑯᑦ ᑐᑭᒧᐊᒍᑎᔅᓴᖏᓐᓂᒃ ᐸᕐᓇᑕᐅᓯᒪᔪᓂᑦ:   

ᐃ) ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓕᖅᑯᓯᓕᕆᓂᕐᒧᑦ, ᒪᑭᒪᓇᓱᐊᕈᑎᔅᓴᓂᑦ, ᐃᓄᓕᕆᓂᕐᒧᑦ ᐊᒻᒪᓗ ᒐᕙᒪᓕᕆᓂᕐᒧᑦ 
ᐱᓇᓱᐊᕈᑕᐅᔪᒪᕙᑦᑐᓂᑦ ᐃᓚᒋᔭᐅᔪᖁᑎᖏᓐᓄᑦ;    

ᐱ) ᑲᔪᓯᑎᑦᑎᓗᑎᒃ ᐊᒻᒪᓗ ᓄᑭᖃᖅᑎᑦᑎᒋᐊᒃᑲᓂᕐᓗᑎᒃ ᐃᓄᐃᑦ ᐅᖃᐅᓯᖓᓐᓂᒃ, ᐱᖅᑯᓯᖏᓐᓂᒃ ᐅᑉᐱᕆᔭᖏᓐᓂᓪᓗ;   
ᑎ) ᐊᑐᖅᑎᑦᑎᒋᐊᒃᑲᓂᕐᓗᑎᒃ ᓄᓇᓖᑦ ᐊᔾᔨᒌᙱᑐᒡᒍᑎᐅᓂᖏᓐᓂᒃ ᐃᓄᓐᓂᑦ ᕿᑭᖅᑕᓂ ᓄᓇᓕᓐᓂᑦ ᐊᑐᖅᑎᑦᑎᓯᓐᓈᑦ 

ᐊᑕᐅᓯᐅᖃᑎᒌᓐᓂᖏᓐᓂᒃ ᐃᓄᐃᑦ; ᐊᒻᒪᓗ,   
ᑭ) ᐊᑐᖅᑎᑦᑎᒋᐊᒃᑲᓂᕐᓂᖅ ᓄᓇᓕᓐᓂᑦ ᐱᓇᓱᐊᕈᑕᐅᕙᑦᑐᓂᑦ ᕿᑭᖅᑕᓂ ᓄᓇᓕᓐᓂᑦ. 

2. ᑐᑭᖏᑦ 
2.1 ᑭᓯᐊᓂ ᑕᐃᒪ ᓇᓗᓇᐃᖅᑕᐅᓯᒪᓂᖓ ᑕᕝᕙᓂ ᐊᑐᐊᒐᕐᓂᑦ ᒪᓕᓪᓗᒍ ᐅᕝᕙᓘᓐᓃᑦ ᑕᐃᒪᐃᒋᐊᖃᕐᓂᖅᑲᑕ ᑎᑎᖅᑲᐃᑦ 
ᒪᓕᓪᓗᒋᑦ, ᑐᑭᖓ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓂᖓ ᑕᕝᕙᓂ ᐊᑐᐊᒐᕐᓂᑦ ᑕᐃᒫᔅᓴᐃᓐᓇᖅ ᑐᑭᖃᖅᑯᖅ ᑕᐃᒫᒃ 
ᑎᑎᕋᖅᑕᐅᓯᒪᒻᒪᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ (NLCA).  
 
2.2 ᑖᒃᑯᐊ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ:  
 
“ᐊᕐᕌᒍᑕᒫᕐᓯᐅᑦ ᑲᑎᒪᕕᔾᔪᐊᕐᓂᖅ” ᐅᕝᕙᓘᓐᓃᑦ “ᑲᑎᒪᕕᔾᔪᐊᕐᓂᖅ” ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᒪᓕᒐᕋᓛᖓᓐᓂ ᓈᓴᐅᑎᓕᒻᒥ 6ᒥ.  
 
“ᑐᔅᓯᕋᐅᑎᑎᒍᑦ ᐃᑲᔫᑕᐅᕙᑦᑐᑦ” ᒪᑯᐊᖑᒻᒪᑕ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᐊᐅᓚᑕᐅᔪᑦ ᐃᓄᒻᒧᑦ ᐅᕝᕙᓘᓐᓃᑦ 
ᑎᒥᐅᔪᒧᑦ ᑲᑐᔾᔨᖃᑎᒌᒃᑯᑦ ᐊᓯᖏᓐᓄᑦ ᑮᓇᐅᔭᓂᑦ ᑐᔅᓯᕋᓲᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ 
ᕿᒥᕐᕈᓲᑦ ᑐᔅᓯᕋᐅᑎᑎᒍᑦ ᐃᑲᔫᑎᓂᑦ ᐊᖏᖅᑕᐅᓚᐅᙱᓐᓂᖏᓐᓂ.   
 
“ᐃᑲᔫᓯᐊᔅᓴᓄᑦ ᑮᓇᐅᔭᑦ” ᑐᑭᓕᒃ ᑮᓇᐅᔭᐃᑦ ᐋᖅᑭᑦᑕᐅᓯᒪᒧᑦ ᑲᑐᔾᔨᖃᑎᒌᒃᑯᓐᓂ ᒪᓕᑦᑐᒋᑦ ᐃᓛᒃᑯᑦ 5ᒦᑦᑐᑦ ᑮᓇᐅᔭᓄᕐ 
ᐃᓯᕐᐸᑦᑐᓄᑦ ᐊᑐᐊᒐᑦ. ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᒃᑯᑦ, ᑮᓇᐅᔭᓕᕆᔾᔪᑎᒥᓂᖏᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ 
ᑐᓴᖅᑎᑦᑎᒍᑕᐅᖃᑦᑕᓂᐊᖅᑐᑦ ᑭᖑᕚᔅᓴᑎᓐᓄᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ.  
 
“ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ” ᑐᑭᓕᒃ ᑲᑎᒪᔨᕋᓛᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐃᓛᒃᑯᑦ 5ᒥ.   
 
“ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑭᓪᓕᖏᑦ” ᑐᑭᓕᒃ ᑭᓪᓕᖏᑦ ᐃᑲᔫᑎᔅᓴᐃᑦ ᑮᓇᐅᔭᖁᑎᖏᓐᓄᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ 
ᐊᑐᖅᑕᐅᔪᓐᓇᖅᑐᑦ ᓇᓕᑐᐃᓐᓇᖏᓐᓂ ᐊᕐᕌᒍᒥ ᐊᑕᐅᓯᕐᒥ (1), ᐊᒻᒪᓗ ᖃᑦᑏᓐᓇᐅᓂᕐᓴᐅᓪᓗᑎᒃ ᐊᒥᓲᓂᖏᓐᓂᒃ ᒪᕐᕉᒃ 
ᑐᖏᓕᕇᒃ ᐊᕐᕌᒎᒃ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᕐᒥ; ᐅᕝᕙᓘᓐᓃᑦ, ᑕᓪᓕᒪᑦ ᒥᓪᓕᐊᓐ ($5,000,000) ᑮᓇᐅᔭᑦ, ᑕᐃᒫᒃ 
ᓈᓴᖅᑕᐅᓯᒪᒻᒪᑕ ᐊᒻᒪᓗ ᑐᑭᑖᕈᑕᐅᖃᑦᑕᓂᐊᕐᖓᑕ ᐱᒋᐊᓕᕋᐃᑉᐸᑦ ᐊᕐᕌᒍ ᑮᓇᐅᔭᓄᑦ ᐊᐅᓚᕕᒋᓂᐊᖅᑕᖓ.  
 
“ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᐅᓚᓂᕐᓄᑦ ᐱᐅᓯᕆᔭᐅᕙᑦᑐᑦ” ᑐᑭᓕᒃ ᑎᑎᖅᑲᐃᑦ ᓇᓗᓇᐃᕈᑕᐅᒋᐊᒃᑲᓂᕐᓯᒪᔪᑦ 
ᐃᖅᑲᓇᐃᔮᖑᔭᕆᐊᓕᓐᓂᑦ ᑲᒪᒋᔭᐅᖃᑦᑕᕆᐊᓕᓐᓂᓪᓗ ᐊᐅᓚᑦᑎᓂᕐᒧᑦ ᐊᒻᒪᓗ ᐊᐅᓚᓂᖏᓐᓄᑦ ᐃᑲᔫᓯᐊᔅᓴᑦ ᑮᓇᐅᔭᑦ.   
 
“ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑦ” ᑐᑭᓕᒃ ᐃᓅᓯᓕᕆᓂᕐᒧᑦ ᐅᕝᕙᓘᓐᓃᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦ 
ᑲᑐᔾᔨᖃᑎᒌᒃᑯᓐᓂ ᑮᓇᐅᔭᖃᖅᑎᑕᐅᕙᑦᑐᑦ ᐃᑲᔫᓯᐊᔅᓴᑎᒍᑦ ᑮᓇᐅᔭᓂᑦ ᐱᕚᓪᓕᕈᑎᖃᖁᓪᓗᒋᑦ ᐊᑎᓕᐅᖅᑕᐅᓯᒪᔪᑦ 
ᐃᓚᒋᔭᐅᔪᑦ. 

“ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑦ ᒥᔅᓵᓄᑦ ᐅᓂᒃᑳᑦ” ᐅᓂᒃᑳᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᐊᑐᓕᖁᔨᔾᔪᑎᖃᕐᓯᒪᓪᓗᑎᒃ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓕᕆᐊᔅᓴᓂᑦ ᑮᓇᐅᔭᖃᖅᑎᑕᐅᒐᔭᙳᐊᖅᑐᓂᑦ ᒪᕐᕉᓂᐊᖅᑑᓐᓄᒃ (2) ᐊᕐᕌᒎᓐᓄᒃ.   
 
“ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᖅ” ᑐᑭᓕᒃ ᐊᕐᕌᒍᑕᒫᑦ ᑐᕌᒐᐅᖃᑦᑕᓂᐊᖅᑐᑦ ᐊᒥᓲᓂᖏᑦ 4% ᑭᖑᕚᔅᓴᓄᑦ ᑮᓇᐅᔭᓂᑦ, 
ᑖᒃᑯᐊ ᓈᓴᖅᑕᐅᖃᑦᑕᓂᐊᖅᑐᑦ ᐋᖅᑭᒋᐊᖅᑕᐅᖃᑦᑕᕐᓗᑎᓪᓗ ᐊᕐᕌᒍᑕᒫᑦ ᒪᓕᓪᓗᒋᑦ ᓴᖅᑭᖅᑕᐅᓯᒪᓂᖏᑦ 
ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᒥᓃᑦ. ᐊᕐᕌᒍᒧᑦ ᐱᒋᐊᕐᓂᖃᕐᓂᐊᖅᑐᒧᑦ ᐄᐳᓗ 1, 2017ᒥ, ᐊᕐᕌᒍᒐᓱᓐᓂᖓᓂ 
ᐱᒋᐊᙵᕐᓂᕆᓛᖅᑕᖓᓄᑦ ᐊᐅᓚᓂᕐᒧᑦ ᐊᕐᕌᒎᓛᖅᑐᒥ, ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᑦ ᐊᒥᓲᓂᖃᖃᑦᑕᓂᐊᖅᑐᑦ ᐊᑕᐅᓯᖅ 
ᒥᓕᐊᓐᓂᑦ ($1,000,000) ᑮᓇᐅᔭᓂᑦ. ᐃᑲᔫᓯᐊᔅᓴᓄᑦ ᑐᕌᒐᑦ ᐋᖅᑭᒋᐊᖅᑕᐅᖃᑦᑕᓂᐊᖅᑐᑦ ᐊᕐᕌᒍᑕᒫᑦ ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑦ ᐋᖅᑭᓱᖅᑕᐅᓯᒪᔪᓂᑦ ᐊᒻᒪᓗ ᓇᓗᓇᐃᖅᑕᐅᓯᒪᒻᒪᑦ ᐋᖅᑭᓯᒪᓂᖏᓐᓂ 1ᒥ.   
 
“ᐃᑲᔫᓯᐊᔅᓴᓄᑦ ᑮᓇᐅᔭᑦ ᐃᓯᕐᐸᑦᑐᑦ” ᑐᑭᓕᒃ ᑮᓇᐅᔭᑦ ᐃᓯᕐᐸᑦᑐᑦ ᐊᒥᓲᓂᖏᑦ ᐱᔭᐅᕙᑦᑐᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ 
ᐊᕐᕌᒍᑕᒫᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐃᓛᒃᑯᑦ 5ᒥ ᑮᓇᐅᔭᓄᑦ ᐃᓯᕐᐸᑦᑐᓂᑦ ᐊᑐᐊᒐᕐᓂᑦ.    
 
“ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖅ” ᐊᐅᓚᓂᕐᒧᑦ ᐱᐅᓯᕆᔭᐅᕙᑦᑐᖅ ᓇᓗᓇᐃᕐᓯᓯᒪᔪᖅ ᐃᓚᒋᔭᐅᑎᑦᑎᓂᕐᒧᑦ ᐱᓕᕆᓂᐅᕙᑦᑐᓂᑦ 
ᐱᖃᑎᖃᖅᑐᑎᒃ ᐃᓄᓐᓂᑦ ᐊᑐᓂᑦ 13ᓂᑦ ᓄᓇᓕᓐᓂᑦ ᐊᒻᒪᓗ ᐊᑐᖅᑎᑦᑎᖃᑦᑕᕐᓂᖏᓐᓂᒃ ᐊᐅᓚᓂᕐᒧᑦ ᐃᑲᔫᓯᐊᔅᓴᓂᑦ 
ᑮᓇᐅᔭᓂᑦ ᐊᑐᐊᒐᕐᓂᑦ.  
 
“ᑲᔪᓯᑎᑕᐅᓯᒪᔪᑦ ᐱᓕᕆᐊᑦ” ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑦ ᐃᑲᔫᑎᓖᑦ ᐊᒻᒪᓗ ᐅᐃᒍᓕᐅᑎᓯᒪᕙᑦᑐᑦ ᒫᓐᓇ 
ᐱᔨᑦᑎᕋᐅᑕᐅᕙᑦᑐᒧᑦ ᐱᓕᕆᐊᕐᒧᓘᓐᓃᑦ, ᐅᕝᕙᓘᓐᓃᑦ ᐱᓕᕆᐊᕐᒧᑦ ᐋᖅᑭᓱᖅᑕᐅᓯᒪᔪᑦ ᑲᔪᓯᑎᑕᐅᕙᑦᑐᒧᓪᓗ 
ᑲᑐᔾᔨᖃᑎᒌᒃᑯᓐᓂ.   
 
“ᐊᑎᓕᐅᖅᑕᐅᓯᒪᔪᖅ ᐃᓚᒋᔭᐅᔪᖅ” ᑐᑭᓕᒃ, ᖃᖓᑐᐃᓐᓇᑦᑎᐊᒃᑯᑦ, ᑭᓇᑐᐃᓐᓇᖅ ᐊᑎᓕᐅᖅᑕᐅᓯᒪᔪᖅ ᐃᓄᓐᓄᑦ 
ᐊᑎᓕᐅᖅᑕᐅᓯᒪᕕᒻᒥ ᐋᖅᑭᐅᒪᑎᑕᐅᕙᑦᑐᒥ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ ᒪᓕᑦᑐᒋᑦ ᐃᓛᒃᑯᑦ 35 ᓄᓇᑖᕈᑎᓂᑦ 
ᓄᓇᖃᕐᓯᒪᓪᓗᓂ ᕿᑭᖅᑕᓂ ᓄᓇᓕᓐᓂᑦ ᐊᕐᕌᒍᒥ ᑐᖔᓂᐅᙱᑦᑐᖅ ᒪᓕᑦᑐᒋᑦ “ᐃᓚᒋᔭᐅᔪᓄᑦ” ᓄᓇᖃᖅᑎᐅᓂᖓᓂᒃ 
ᐊᑐᖅᑕᐅᔭᕆᐊᖃᓲᓄᑦ ᑕᐃᒫᒃ ᑎᑎᕋᕐᓯᒪᒻᒪᑕ ᑲᑐᔾᔨᖃᑎᒌᒃᑯᑦ ᓇᓗᓇᐃᑦᑎᐊᑲᓐᓂᕐᓯᒪᔭᖓᓐᓂ ᒪᓕᒐᕋᓛᕐᓂᑦ ᓈᓴᐅᑎᓕᒻᒥ 
5ᒥ, ᒪᓕᑦᑐᒋᑦ ᒪᓕᒐᕋᓛᖅᑎᒍᑦ ᐊᑐᖅᑕᐅᔭᕆᐊᖃᓲᑦ ᐋᖅᑭᒋᐊᖅᑕᐅᖃᑦᑕᕐᓂᖏᑦ, ᑭᖑᕝᕕᖅᑕᐅᖃᑦᑕᕐᓂᖏᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᑦᑎᐊᑲᓐᓂᖃᑦᑕᕐᓂᖏᑦ ᑕᐃᒪᐃᓚᐅᖃᑦᑕᓲᖑᒻᒪᑕ.   
 
“ᓯᕗᓕᖅᑏᑦ ᑲᑎᒪᔨᓂᑦ” ᑐᑭᓕᒃ ᑕᐃᒃᑯᐊ ᓯᕗᓕᖅᑎᐅᓂᕐᒧᑦ ᑲᑎᒪᔨᓂᑦ ᓈᒪᑎᑦᑎᕙᑦᑐᑦ ᑲᑐᔾᔨᖃᑎᒌᒃᑯᑦ 
ᑲᑎᒪᔨᖏᓐᓃᙶᕐᓯᒪᔪᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑲᑐᔾᔨᖃᑎᒌᒃᑯᑦ ᒪᓕᒐᕋᓛᖏᓐᓂ ᓈᓴᐅᑎᓕᒻᒥ 5ᒥ.    
 
“ᓯᕗᓕᖅᑎ ᐃᖅᑲᓇᐃᔭᖅᑎᓄᑦ” ᑐᑭᓕᒃ ᓯᕗᓕᖅᑎᓪᓗᐊᑕᖅ ᐃᖅᑲᓇᐃᔭᖅᑎᓂᑦ ᑲᑐᔾᔨᖃᑎᒌᒃᑯᓐᓂ ᑖᓐᓇ 
ᑐᕌᕐᕕᓪᓗᐊᑕᐅᕙᑦᑐᖅ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓂᒃ, ᐃᓚᒋᔭᐅᓪᓗᑎᒃ ᓯᕗᓕᖅᑏᑦ ᑲᑎᒪᔨᓂᑦ, ᐊᒻᒪᓗ ᑲᑐᔾᔨᖃᑎᒌᒃᑯᓐᓂ 
ᐊᐅᓚᓂᕆᔭᐅᕙᑦᑐᓂᑦ.     
 
“ᐱᒻᒪᕆᐅᓪᓗᓂ ᐱᖁᔨᕗᖔᕈᑦ” ᑐᑭᖓ ᓇᓗᓇᐃᖅᑕᐅᓯᒪᒧᖅ ᑲᑐᔾᔨᖃᑎᒌᓄᑦ (ᓴᓴᐃᔭᑎᓄᑦ) ᒪᓕᒐᕐᒥ ᓄᓇᕗᒥ. 
 
“ᑮᓇᐅᔭᓄᑦ ᐊᐅᓚᕕᖓᓐᓄᑦ ᐊᕐᕌᒍ” ᑐᑭᓕᒃ ᐄᐳᓗ 1ᒥ ᒫᑦᓯ 31ᒧᑦ ᑕᕝᕙᓂ ᐊᕐᕌᒍᒥ ᐅᓪᓗᕐᓯᐅᑎᒋᓂᐊᖅᑕᖏᓐᓂ 
ᐅᕝᕙᓘᓐᓃᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑲᑐᔾᔨᖃᑎᒌᒃᑯᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᖏᓐᓂ.   
 
“ᓯᕗᓪᓕᕐᒥ ᐃᑲᔫᓯᐊᔅᓴᓄᑦ ᑮᓇᐅᔭᑦ ᐃᑲᔫᑕᐅᔪᑦ” ᑐᑭᖓ ᓇᓗᓇᐃᖅᑕᐅᓯᒪᔪᖅ ᐃᓛᒃᑯᑦ 3.1ᒥ ᐊᒻᒪᓗ ᐊᒥᓲᓂᖏᑦ 
ᓅᑕᐅᔭᕆᐊᓖᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᒪᓕᑦᑐᒍ ᐊᖏᖅᑕᐅᓯᒪᓂᖏᑦ ᑲᑐᔾᔨᖃᑎᒌᒃᑯᓐᓂ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ.   
 
“ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᑭᒃᑰᓂᖏᑦ” ᑐᑭᓕᒃ ᐊᑎᓕᐅᖅᑕᐅᓯᒪᔪᑦ ᐋᖅᑭᐅᒪᑎᑕᐅᕙᑦᑐᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 
ᒪᓕᑦᑐᒋᑦ ᐃᓛᒃᑯᑦ 35 ᓄᓇᑖᕈᑎᓃᑦᑐᑦ.   
 
“ᑲᒪᒋᔭᐅᓪᓗᐊᑕᖅᑐᖅ” ᑮᓇᐅᔭᖃᖅᑎᑦᑎᒍᑕᐅᕙᑦᑐᖅ ᒪᓕᑦᑕᐅᕙᑦᑐᖅ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓕᕆᐊᕐᒧᑦ ᑮᓇᐅᔭᓂᑦ 
ᐊᑐᖅᑕᐅᕙᑦᑐᓂᑦ ᒪᓕᑦᑐᒋᑦ ᐃᓛᒃᑯᑦ 9; ᐊᒻᒪᓗ, ᑐᑭᑖᕈᑕᐅᕙᑦᑐᑎᒃ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᒪᕐᕉᒃ (2) ᐊᕐᕌᒎᒃ 
ᓈᓂᑕᒫᑦ, ᑭᓯᐊᓂ ᑕᐃᒪ ᓇᓗᓇᐃᕐᓯᒪᑎᓪᓗᒍ ᐊᓯᐊᓂᒃ ᑕᕝᕙᓂ ᐊᑐᐊᒐᕐᓂᑦ ᑕᐃᒪᐃᓕᖓᒐᔭᙱᒻᒥᔪᖅ.  

“ᑲᒪᒋᔭᐅᓪᓗᐊᑕᖅᑐᑦ ᒥᔅᓵᓄᑦ ᐅᓂᒃᑳᑦ” ᐅᓂᒃᑳᑦ ᓴᖅᑭᖅᑕᐅᑎᓪᓗᒋᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᑲᑐᔾᔨᖃᑎᒌᒃᑯᑦ 
ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᕐᓂᖓᓐᓂ ᓇᐃᓪᓕᑎᕐᓯᒪᓪᓗᑎᒃ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᕐᒧᑦ ᐊᒻᒪᓗ 
ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᖃᑦᑕᕐᓂᖏᓐᓂᒃ ᐊᑐᓕᖁᔨᔾᔪᑕᐅᓯᒪᔪᓂᑦ ᐋᖅᑭᔅᓱᐃᓂᕐᒧᑦ “ᑲᒪᒋᔭᐅᓪᓗᐊᑕᕐᐸᑦᑐᓂᑦ” 
ᐊᕐᕌᒎᓂᐊᖅᑑᓐᓄᒃ ᒪᕐᕉᓐᓄᒃ (2).   
 
“ᑭᖑᕚᔅᓴᑎᓐᓄᑦ ᑮᓇᐅᔭᑦ ᐊᑭᑐᔪᑦ” ᑐᑭᓕᒃ ᐃᓘᓐᓇᑎᒃ (i) ᓯᕗᓪᓕᕐᒥ ᑭᖑᕚ3ᔅᓴᑎᓐᓄᑦ ᑮᓇᐅᔭᑦ ᐃᑲᔫᑕᐅᓯᒪᔪᑦ 
ᑭᖑᕚᔅᓴᑎᓐᓄᑦ ᑐᕌᖓᔪᓄᑦ ᑭᓇᐅᔭᓄᑦ, (ii) ᐃᓘᓐᓇᑎᒃ ᑮᓇᐅᔭᑦ ᓇᒻᒥᓂᖁᑎᖏᓪᓗ ᑭᓱᓕᒫᓅᖓᔪᑦ ᐊᒻᒪᓗ 
ᑭᓱᑐᐃᓐᓇᑦᑎᐊᓪᓗ ᑐᓂᔭᐅᓯᒪᔪᑦ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᑦ ᐅᕝᕙᓘᓐᓃᑦ ᓅᑕᐅᓯᒪᔪᑦ ᑭᖑᕚᔅᓴᑎᓐᓄᑦ ᑮᓇᐅᔭᓄᑦ ᐊᒻᒪᓗ,  
(iii) ᐃᓘᓐᓇᑎᒃ ᑮᓇᐅᔭᓕᐊᑦ, ᐅᑎᖅᑐᑦ ᐊᒻᒪᓗ ᑮᓇᐅᔾᔭᔅᓴᒍᑎᖏᑦ ᐱᕈᕐᐸᓪᓕᐊᑎᑕᖏᓐᓂ ᐅᕝᕙᓘᓐᓃᑦ ᐱᖁᑎᓂᑦ 
ᑭᖑᕚᔅᓴᑎᓐᓄᑦ ᑮᓇᐅᔭᓃᑦᑐᑦ ᓅᑕᐅᓯᒪᙱᑐᓪᓕ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᒪᓕᑦᑐᒋᑦ ᑖᒃᑯᐊ ᐊᑐᐊᒐᑦ.   
 
“ᑭᖑᕚᔅᓴᑎᓐᓄᑦ ᑮᓇᐅᔭᑦ” ᑐᑭᓕᒃ ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᑲᑐᔾᔨᖃᑎᒌᒃᑯᓐᓂ ᒪᓕᑦᑐᒋᑦ ᐃᓛᒃᑯᑦ 6 ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᕐᓂᑦ. 
 
“ᓄᓇᑖᕈᑏᑦ” ᐅᕝᕙᓘᓐᓃᑦ “ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ” ᑐᑭᓕᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ ᐋᔩᕋᕈᑕᐅᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᑭᒡᒐᑐᖅᑎᖏᓐᓂᒃ ᐃᓄᐃᑦ ᓄᓇᕗᒻᒥᐅᑦ ᑲᔪᓯᑎᑕᐅᓚᐅᕐᓯᒪᔪᑦ ᒪᓕᑦᑐᒋᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑏᑦ ᑲᓇᑕᒥ, 1993ᖑᑎᓪᓗᒍ.    
 
“ᐱᓇᓱᐊᕋᔅᓴᓂᑦ ᕿᒥᕐᕈᓂᖅ” ᕿᒥᕐᕈᓂᖅ ᐊᑦᑐᐃᓯᒪᓂᖏᓐᓂᒃ ᑐᔅᓯᕋᐅᑕᐅᓯᒪᔫᑦ ᑐᑭᓯᓂᐊᕐᖓᑕ ᑐᔅᓯᕋᐅᑦ 
ᑮᓇᐅᔭᖃᖅᑎᑦᑎᖁᔭᐅᓂᐊᕐᒪᖔᖅ ᐊᑐᕐᓗᑎᒃ ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ.   
 
“ᐱᓇᓱᐊᕈᑎᔅᓴᑦ ᑮᓇᐅᔭᑦ” ᑐᑭᓕᒃ ᐃᓕᓯᓂᖅ ᖁᓕᖏᓐᓂᑦ (10%) ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑐᕌᒐᕐᓂᑦ ᐊᑐᖅᑕᐅᔪᓐᓇᖅᑐᑎᒃ 
ᑕᐃᒫᒃ ᓇᓗᓇᐃᕐᓯᒪᒻᒪᑦ ᐃᓛᒃᑯᑦ 12ᒥ.   
 
“ᐊᐅᓚᓂᕐᓂᑦ ᕿᒥᕐᕈᓂᖅ” ᑐᑭᓕᒃ ᕿᒥᕐᕈᓂᖅ ᐊᒻᒪᓗ ᐋᖅᑭᒋᐊᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᐊᐅᓚᓂᕐᓄᑦ ᐊᑐᖅᑕᐅᓲᑦ 
ᒪᓕᑦᑐᒋᑦ ᐃᓛᒃᑯᑦ 14 ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ ᐊᒻᒪᓗ ᐃᓛᒃᑯᑦ 15ᒥ ᑖᒃᑯᓇᓂ ᐊᑐᐊᒐᕐᓂᑦ.    
 
“ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕐᓂᖅ” ᑐᑭᓕᒃ ᐊᕐᕌᒍᑕᒫᑦ ᕿᒥᕐᕈᖃᑦᑕᕐᓂᖅ ᐃᑲᔫᓯᐊᔅᓴᓂᑦ ᑲᔪᓯᑎᑕᐅᓯᒪᔪᓂᑦ ᐱᓕᕆᐊᑎᒍᑦ 
ᑕᐃᒫᒃ ᓇᓗᓇᐃᕆᐊᒃᑲᓂᕐᓯᒪᓪᓗᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᐅᓚᓂᕐᓂᑦ ᐱᐅᓯᕆᔭᐅᖃᑦᑕᓂᐊᖅᑐᓂᑦ.   
 
“ᑮᓇᑐᐃᓐᓇᖅ” ᑐᑭᓕᒃ ᑭᓇᑐᐃᓐᓇᑦᑎᐊᖅ, ᑭᓪᓕᓕᒻᒥᒃ ᑲᑐᔾᔨᖃᑎᓕᒃ, ᑲᑐᔾᔨᓪᓗᑎᒃ ᐱᓇᓱᐊᕈᑎᓖᑦ, ᑲᑐᔾᔨᖃᑎᒌᑦ, 
ᓇᒻᒥᓂᓕᑑᓪᓗᓂ ᓇᒻᒥᓂᖁᑎᓕᒃ, ᑎᒥᐅᔪᖅ ᐅᕝᕙᓘᓐᓃᑦ ᑯᐊᐳᕇᓴᓐ ᓇᒻᒥᓂᕆᔭᐅᔪᓂᑦ ᐊᑭᑐᔫᑎᓂᑦ ᑮᓇᐅᔭᖁᑎᖃᖅᑐᑎᒃ 
ᐋᒡᒐᓘᓐᓃᑦ, ᑎᒥᙳᖅᑎᑕᐅᓯᒪᙱᑦᑐᖅ ᑲᑐᔾᔨᖃᑎᒌᑦ, ᑎᒍᒥᐊᖅᑎᑕᐅᔪᖅ, ᐸᐸᑦᑎᔨ, ᑲᔪᓯᑎᑦᑎᔨ, ᐊᐅᓚᑦᑎᔨ ᐅᕝᕙᓘᓐᓃᑦ 
ᐊᓯᐊᓂᒃ ᒪᓕᒐᓕᕆᔨ ᐃᒻᒥᓅᖓᔪᓂᑦ ᑭᒡᒐᑐᖅᑎ. 
 
“ᐱᓕᕆᐊᓕᕆᔨ” ᑖᓐᓇ ᐃᖅᑲᓇᐃᔮᖅ ᑲᑐᔾᔨᖃᑎᒌᒃᑯᓐᓂ ᑲᒪᒋᔭᖃᓪᓗᐊᑕᕐᐸᑦᑐᖅ ᐊᐅᓚᑦᑎᓂᕐᒥᒃ ᐊᒻᒪᓗ ᑲᒪᒋᔭᖃᖃᑦᑕᓂᕐᒥᒃ 
ᓴᓇᒪᓂᖓᓂᒃ ᑲᑐᔾᔨᖃᑎᒌᒃᑯᓐᓂ ᐱᓕᕆᐊᖑᕙᑦᑐᓂᑦ. 
 
“ᐱᓕᕆᐊᕐᒥ ᕿᒥᕐᕈᓂᖅ” ᐱᓕᕆᐊᔅᓴᖅ ᑲᒪᒋᔭᐅᔭᕆᐊᓕᒃ 2016ᒥ ᑮᓇᐅᔭᓄᑦ ᐊᐅᓚᕕᖓᓐᓂ ᐊᕐᕌᒍᒥ ᑐᑭᓯᓂᐊᕐᖓᑕ 
ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᖑᓂᐊᖅᑐᓂᑦ ᐱᕚᓪᓕᕈᑕᐅᑦᑎᐊᓂᐊᖅᑐᓂᑦ ᓄᓇᑖᖃᑕᐅᓯᒪᔪᓄᑦ, ᐊᑐᕐᓗᑎᒃ 
ᐱᓕᕆᖃᑦᑕᕐᓂᕆᕙᑦᑕᖏᓐᓂᒃ ᖃᐅᔨᓴᕐᓂᕐᒥᒃ. ᐃᓚᒋᔭᐅᓪᓗᐊᑕᖃᑦᑕᓂᐊᖅᑐᖅ ᐱᓕᕆᐊᕐᒥ ᕿᒥᕐᕈᓂᖏᓐᓂ ᓄᓇᓕᓐᓂᑦ 
ᐃᓚᒋᔭᐅᑎᑦᑎᖃᑦᑕᕐᓂᖅ.  
 
“ᑲᑐᔾᔨᖃᑎᒌᒃᑯᑦ” ᑐᑭᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ ᒪᓕᑦᑐᒋᑦ ᑲᑐᔾᔨᖃᑎᒌᓄᑦ 
ᒪᓕᒐᑦ ᓄᓇᕗᒥ, ᐊᒻᒪᓗ ᑭᓇᑐᐃᓐᓇᖅ ᑭᖑᕝᕕᖅᑎᐅᓂᐊᖅᑐᖅ ᑲᔪᓯᑎᑦᑎᓂᖓᓄᑦ, ᑲᑎᑕᐅᓂᖏᓐᓄᑦ ᐅᕝᕙᓘᓐᓃᑦ ᐊᓯᐊᒍᑦ.   
 
“ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ” ᐅᕝᕙᓘᓐᓃᑦ “ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ” ᑐᑭᓕᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᑲᑐᔾᔨᖃᑎᒌᒃᑯᑦ ᒪᓕᒐᕋᓛᖏᓐᓂ ᐱᔾᔪᑎᖃᕋᔪᓲᑦ 
ᑲᒪᒋᔭᖃᖃᑦᑕᕐᓂᖏᓐᓂᒃ ᑲᑐᔾᔨᖃᑎᒌᒃᑯᑦ ᑲᒪᒋᔭᕆᐊᓕᖏᓐᓂᒃ.   



 ᑲᑐᔾᔨᖃᑎᒌᖏᑕ ᑎᑎᕋᖅᑕᐅᒋᐊᙵᕐᓯᒪᔪᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᑐᐊᒐᖏᑦ ᒪᐃ 2017 
 

4                        ᐊᖏᖅᑕᐅᔪᑦ RSB-17-05-17 
 

 
“ᑲᑐᔾᔨᖃᑎᒌᒃᑯᑦ ᐊᖏᔪᖅᑳᖓᑦ” ᑐᑭᓕᒃ ᓂᕈᐊᖅᑕᐅᓯᒪᔪᖅ ᑭᒡᒐᑐᖅᑎ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᖏᔪᖅᑳᖑᓂᕐᒥᒃ ᐃᖅᑲᓇᐃᔮᓕᒃ. 

 
“ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᖅ” ᑐᑭᓕᒃ ᐊᑐᐊᒐᑦ ᐊᖏᕈᑕᐅᓯᒪᔪᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᕐᓯᐅᒻᒥᑦ 
ᑲᑎᒪᕕᔾᔪᐊᕐᓂᖓᓐᓂ ᐅᑐᐱᕆ 5, 2016ᖑᑎᓪᓗᒍ.  

3. ᓯᕗᓪᓕᕐᒥ ᐃᑲᔫᑕᐅᒋᐊᙵᖅᑐᑦ 
3.1 ᒪᓕᑦᑐᒍ ᐃᓛᒃᑯᑦ 3.2 ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ, ᓯᕗᓪᓕᕐᒥ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ 
ᐃᑲᔫᑕᐅᒋᐊᙵᖅᑐᑦ ᐊᒥᓲᓂᓖᑦ $2,000,000 ᐊᑭᓕᐅᑕᐅᔭᕆᐊᓖᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᓂᑦ ᐊᖏᕈᑕᐅᓚᐅᖅᑎᓪᓗᒋᑦ ᑲᑐᔾᔨᖃᑎᒌᒃᑯᓐᓂ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᐃᑦ.    
  

4. ᐃᑲᔫᓯᐊᔅᓴᑦ ᑮᓇᐅᔭᑦ 
4.1 ᑐᓂᐅᖅᑲᖅᑕᐅᓂᕆᖃᑦᑕᓂᐊᖅᑕᖏᑦ ᑮᓇᐅᔭᐃᑦ, ᑲᑎᑦᑐᒋᑦ ᐊᒥᓲᓂᕆᖃᑦᑕᓂᐊᕐᖓᒋᑦ ᑮᓇᐅᔭᐃᑦ ᐴᖅᑕᐅᖃᑦᑕᓂᐊᖅᑐᑦ 
ᑕᕝᕗᖓ ᐊᒻᒪᓗ ᐲᖅᑕᐅᖃᑦᑕᓂᐊᖅᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ, ᒪᓕᓪᓗᑎᒃ ᑎᑎᕋᕐᓯᒪᓂᖏᓐᓂᒃ ᑲᒪᒋᔭᐅᖃᑦᑕᓂᐊᖅᑐᑦ 
ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ.  
 
4.2 ᓇᓗᓇᙱᓂᕐᓴᐅᓂᐊᕐᖓᑦ, ᐊᒥᓲᓂᕐᐹᕆᔪᓐᓇᖅᑕᖏᑦ ᐃᓕᔭᐅᔪᓐᓇᖅᑐᑦ ᑲᑐᔾᔨᖃᑎᒌᒃᑯᑦ ᐃᑲᔫᑎᒋᕙᑦᑕᖏᓐᓄᑦ 
ᐊᕐᕌᒍᑕᒫᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑖᒃᑯᐊᖑᕗᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᑦ. ᐋᖅᑭᓯᒪᓂᖏᑦ 1ᒥ ᑎᑎᕋᖅᑕᐅᓯᒪᔪᑦ 
ᖃᓄᖅ ᐋᖅᑭᓯᒪᓂᖃᖃᑦᑕᓂᐊᕐᒪᖔᑕ ᐃᑲᔫᓯᐊᔅᓴᓄᑦ ᑮᓇᐅᔭᐃᑦ ᐃᑲᔫᑎᖃᖃᑦᑕᓂᐊᖅᑐᑎᒃ ᑐᑭᑖᕋᓱᑦᑎᓪᓗᒋᑦ ᐊᕐᕌᒍᑕᒫᑦ 
ᑮᓇᐅᔭᓄᑦ ᐃᑲᔫᓯᐊᔅᓴᓂᑦ ᑐᕌᒐᐅᓂᐊᖅᑐᓂᑦ. 
 
4.3 ᑮᓇᐅᔭᖅᑕᖃᙱᑉᐸᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᔾᔪᑎᖃᕐᓗᑎᒃ ᓲᕐᓗ ᒪᑯᓂᖓ ᑭᓯᐊᓂ ᑖᒃᑯᓄᖓᐃᓐᓇᑯᓗᒃ 
ᑭᓪᓕᖃᙱᑦᑐᑦ ᑮᓇᐅᔭᓂᑦ ᐃᓵᔪᖃᕐᐸᓪᓕᐊᖏᓐᓂᖓᓄᑦ ᐊᒻᒪᓗ ᐊᑐᖅᑕᐅᓯᒪᔪᐃᓐᓇᐅᓕᖅᑎᓪᓗᒋᑦ ᐃᑲᔫᓯᐊᔅᓴᓄᑦ ᑮᓇᐅᔭᑦ, 
ᐃᑲᔫᓯᐊᔅᓴᓄᑦ ᑮᓇᐅᔭᑦ ᑮᓇᐅᔭᖃᖅᑎᑦᑎᒍᑕᐅᔪᓐᓇᕋᔭᙱᒻᒪᑕ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐃᑲᔫᑎᐅᕙᑦᑐᓂᑦ.   
 

5. ᐊᐅᓚᑦᑎᓂᖅ 
5.1 ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᑲᑎᒪᔨᖃᖃᑦᑕᓂᐊᖅᑐᑦ ᑎᓴᒪᓂᑦ (4). ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ 
ᑲᑎᒪᔨᖃᖃᑦᑕᓂᐊᖅᑐᑦ ᐱᖓᓱᓂᑦ (3) ᓂᕈᐊᕐᓯᒪᔭᖏᓐᓂᒃ ᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ, ᐊᒻᒪᓗ ᐊᑕᐅᓯᕐᒥᒃ ᐃᓚᖃᕐᓗᑎᒃ 
ᓯᕗᓕᖅᑎᓃᙶᕐᓯᒪᔪᒥᒃ ᑲᑎᒪᔨᓂᑦ ᓂᕈᐊᖅᑕᐅᓯᒪᓗᓂ ᓯᕗᓕᖅᑎᓂᑦ ᑲᑎᒪᔨᓂᑦ.  
 
5.2 ᐊᓯᐊᓂᒃ ᓇᓗᓇᐃᕐᓯᒪᙱᑐᐊᖅᑲᓪᓕ ᑖᒃᑯᓇᓂ ᐊᑐᐊᒐᕐᓂᑦ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᑭᖑᓪᓕᕐᐹᒥᒃ 
ᑐᑭᑖᕈᑎᖃᖃᑦᑕᓂᐊᖅᑐᖅ ᐃᓘᓐᓇᖏᓐᓂᒃ ᐊᐅᓚᑦᑎᔾᔪᑕᐅᕙᑦᑐᓂᑦ ᐊᒻᒪᓗ ᐊᐅᓚᓂᐅᕙᑦᑐᓂᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ 
ᒪᓕᓪᓗᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐊᐅᓚᔾᔪᓯᐅᖃᑦᑕᕆᐊᓕᓐᓂᑦ.    
 
5.3 ᓯᕗᓕᖅᑎᓂᑦ ᑲᑎᒪᔨᓂᑦ ᑎᒃᑯᐊᖅᑕᐅᓯᒪᔪᖅ ᓯᕗᓕᖅᑎᓂᑦ ᑲᑎᒪᓂᑦ ᐃᔅᓯᕙᐅᑕᕆᔭᐅᖃᑦᑕᓂᐊᖅᑐᖅ ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑲᑎᒪᔨᕋᓛᕐᓂᑦ.   
 
5.4 ᑲᑐᔾᔨᖃᑎᒌᒃᑯᑦ ᓯᕗᓕᖅᑎᖓᑦ ᐃᖅᑲᓇᐃᔭᖅᑎᓄᑦ ᑲᒪᒋᔭᖃᖃᑦᑕᓂᐊᖅᑐᖅ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑲᑎᒪᔨᕋᓛᕐᓄᑦ 
ᑐᓂᓯᔭᐅᖃᑦᑕᕐᓗᓂ ᑭᐅᖃᑦᑕᕐᓗᓂᓗ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᕐᓂᑦ.  
 
5.5 ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᐅᓚᔾᔪᓯᐅᔭᕆᐊᓖᑦ ᓇᓗᓇᐃᕐᓯᒋᐊᒃᑲᓂᕐᓯᒪᒧᑦ ᐃᖅᑲᓇᐃᔮᖏᓐᓂᒃ 
ᑲᒪᒋᖃᑦᑕᕆᐊᓕᖏᓐᓂᓪᓗ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑕ, ᓯᕗᓕᖅᑎᖏᑕ ᑲᑎᒪᔨᓂᑦ, ᐊᒻᒪᓗ ᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ, 
ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ, ᐊᒻᒪᓗ ᐱᓕᕆᐊᔅᓴᓕᕆᔨ ᐱᔾᔪᑎᒋᓪᓗᒋᑦ ᐊᐅᓚᑦᑎᔾᔪᑕᐅᕙᑦᑐᑦ ᐊᒻᒪᓗ 
ᐊᐅᓚᓂᐅᕙᑦᑐᑦ. ᐊᖏᖅᑕᐅᓚᐅᖅᑎᓪᓗᒋᑦ ᑖᒃᑯᐊ ᐊᑐᐊᒐᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ, ᐃᑲᔫᓯᐊᔅᓴᓄᑦ ᑮᓇᐅᔭᓂᑦ 
ᐊᐅᓚᑦᑎᔾᔪᓰᑦ ᐊᖏᖅᑕᐅᔪᔅᓴᐅᕗᑦ ᓯᕗᓕᖅᑎᓄᑦ ᑲᑎᒪᔨᓂᑦ.    
 
5.6 ᑲᒪᒋᔭᖃᖅᑎᓪᓗᒋᑦ ᐃᖅᑲᓇᐃᔮᖏᓐᓂᒃ ᐊᒻᒪᓗ ᐱᔪᓐᓇᐅᑎᖏᓐᓂᒃ ᑖᒃᑯᐊ ᐊᑐᐊᒐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᐊᐅᓚᑦᑎᔾᔪᓯᐅᔪᑦ, ᑲᑐᔾᔨᖃᑎᒌᒃᑯᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᓂᑦ ᑲᑎᒪᔨᐅᖃᑕᐅᔪᑦ 
ᐱᓂᐊᕐᓂᖃᖃᑦᑕᕆᐊᓖᑦ ᓱᓕᔪᒥᒃ, ᑕᑎᒋᔭᔅᓴᐅᑎᐊᕐᓗᑎᒃ ᐊᒻᒪᓗ ᐃᑉᐱᒍᓱᑦᑎᐊᕐᓗᑎᒃ ᐊᒻᒪᓗ ᐃᓱᒪᑐᑦᑎᐊᕐᓗᑎᒃ ᑕᐃᒫᒃ 
ᑭᓇᑐᐃᓐᓇᖅ ᑐᑭᖃᑦᑎᐊᖅᑐᖅ ᐱᐅᓯᖃᕋᔭᕐᖓᑦ ᑕᐃᒫᒃ ᐃᖅᑲᓇᐃᔮᖃᕐᓗᓂ. ᐱᓗᐊᖅᑐᒥᓪᓕ, ᓂᕆᐅᒋᔭᖃᖅᑯᑦ ᑖᒃᑯᐊ 
ᐃᓄᒋᔭᐅᔪᑦ, ᐃᖅᑲᓇᐃᔮᓖᑦ ᐱᓇᓱᐊᒐᖏᓐᓂᒃ ᒪᓕᑦᑐᑎᒃ, ᐃᒪᐃᓕᐅᖃᑦᑕᕐᓂᐊᕆᐊᔅᓴᖏᓐᓂᒃ 1) ᒪᓕᖃᑦᑕᕐᓗᑎᒃ 

ᐊᑐᕆᐊᓕᖏᓐᓂᒃ ᑕᕝᕙᓃᑦᑐᓂᑦ ᐊᑐᐊᒐᕐᓂᑦ ᐊᒻᒪᓗ ᑕᒪᑐᒧᖓ ᑐᕌᖓᔪᓂᑦ ᐊᐅᓚᓂᕐᒧᑦ ᐊᐅᓚᔾᔪᓯᐅᔭᕆᐊᓕᓐᓂᑦ; ᐊᒻᒪᓗ 
2) ᐃᑲᔪᖅᑕᐅᒍᒪᖃᑦᑕᕐᓗᑎᒃ ᐃᑲᔪᖅᑕᐅᔭᕆᐊᖃᕋᐃᑉᐸᑕ ᑲᒪᒋᔭᖃᓪᓗᐊᑕᕐᐸᑦᑐᓂᑦ ᑕᒪᑐᒥᖓ.    
 

6. ᐱᕙᓪᓕᐊᓂᖓ 
6.1 ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᑦ ᐊᒻᒪᓗ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓕᕆᐊᖑᓂᐊᖅᑐᑦ ᑐᑭᑖᕈᑕᐅᖃᑦᑕᓂᐊᖅᑐᑦ 
ᐊᑐᖃᑦᑕᕐᓗᑎᒃ ᑎᓴᒪᐅᔪᙱᒐᖅᑐᓂᑦ (7) ᐊᑐᖅᑕᐅᔭᕆᐊᓕᓐᓂᑦ ᑖᒃᑯᐊ ᐋᖅᑭᓯᒪᓂᖏᑦ ᒪᓕᓪᓗᒋᑦ:   

ᐃ) ᐱᔭᕇᕐᓯᓗᑎᒃ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᕐᒥᒃ ᒪᓕᓪᓗᒍ ᐃᓛᒃᑯᑦ 7; 
ᐱ) ᐱᔭᕇᕐᓯᓗᑎᒃ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕐᓂᕐᒥᒃ ᒪᓕᓪᓗᒍ ᐃᓛᒃᑯᑦ 8; 
ᑎ) ᐅᓂᒃᑳᖃᕐᓗᑎᒃ ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᐅᓂᒃᑳᖏᓐᓂᒃ ᒪᓕᓪᓗᒍ ᐃᓛᒃᑯᑦ 9; 
ᑭ) ᓂᕈᐊᕐᓗᑎᒃ ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᒪᓕᓪᓗᒍ ᐃᓛᒃᑯᑦ 9; 
ᒋ) ᐅᓂᒃᑳᖃᕐᓗᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑦ ᒥᔅᓵᓄᑦ ᐅᓂᒃᑳᓂᑦ ᒪᓕᓪᓗᒍ ᐃᓛᒃᑯᑦ 10; 
ᒥ) ᓂᕈᐊᕐᓗᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᖑᓂᐊᖅᑐᓂᑦ ᒪᓕᓪᓗᒍ ᐃᓛᒃᑯᑦ 10. 

 
6.2 2017ᒥ ᐱᓕᕆᐊᕐᒥ ᕿᒥᕐᕈᓂᖅ ᐊᑐᖅᑕᐅᖃᑦᑕᓂᐊᖅᑐᖅ ᓯᕗᓪᓕᕐᒥ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ 
ᓄᓇᓕᓐᓂᑦ ᐃᓚᒋᔭᐅᑎᑦᑎᓂᕐᒧᑦ ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᐅᓂᒃᑳᓕᐅᕈᑕᐅᒐᔭᕐᖓᑕ, ᑕᐃᒫᒃ 
ᑐᑭᓯᐅᒪᑎᑦᑎᔾᔪᑎᔅᓴᖃᕋᔭᕐᖓᑕ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᑲᒪᒋᓪᓗᐊᑕᕐᓂᐊᖅᑕᖓᓐᓂᒃ ᓂᕈᐊᕋᔭᕐᖓᑕ 2017 
ᑮᓇᐅᔭᓄᑦ ᐊᐅᓚᕕᖓᓐᓄᑦ ᐊᕐᕌᒍᒥ. 2017 ᑭᖑᓂᐊᒍᑦ, ᑲᒪᒋᔭᖃᓯᒐᔭᕐᒥᔪᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓕᕆᐊᖑᓂᐊᖅᑐᓂᑦ 
ᑐᑭᑖᕈᑎᖃᕐᓂᕐᒥᒃ 2019ᒥ ᑮᓇᐅᔭᓄᑦ ᐊᐅᓚᕕᖓᓐᓂ ᐊᕐᕌᒍᒥ ᐊᒻᒪᓗ ᒪᕐᕉᒃ (2) ᐊᕐᕌᒎᒃ ᓈᓂᑕᒫᑦ ᑕᐃᒪᐃᓕᐅᖃᑦᑕᕐᓗᑎᒃ 
ᑕᒪᑐᒪ ᑭᖑᓂᐊᒍᑦ.   
 
6.3 ᑲᒪᒋᔭᕆᐊᓕᖏᑦ ᐱᔭᕇᕐᓯᒍᑕᐅᓂᐊᖅᑐᑦ ᐃᓛᒃᑯᑦ 6.1ᒦᑦᑐᓂᑦ ᓇᓗᓇᐃᖅᑕᐅᓯᒪᒋᐊᒃᑲᓂᕐᓂᐊᖅᑐᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓂᑦ ᐊᐅᓚᑦᑎᔾᔪᓯᐅᔭᕆᐊᓕᓐᓂᑦ. 
 

7. ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖅ 
7.1 ᐱᔾᔪᑎᖓᑦ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᕐᒧᑦ ᑕᕝᕙᓂ ᐊᑐᐊᒐᕐᓂᑦ ᐱᕕᖃᖅᑎᑎᔪᒪᓪᓗᑎᒃ ᐊᑎᓕᐅᖅᑕᐅᓯᒪᔪᓂᑦ 
ᐃᓚᒋᔭᐅᔪᓂᑦ ᐅᖃᐅᔾᔨᒋᐊᕈᑎᖃᕈᓐᓇᕐᓗᑎᒃ ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᐊᒻᒪᓗ ᓈᒻᒪᑦᑐᓂᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ 
ᐱᓕᕆᐊᖑᖃᑦᑕᓂᐊᖅᑐᓂᑦ. ᑐᑭᓯᓇᑦᑎᐊᓂᐊᕐᖓᑦ, ᑲᑐᔾᔨᖃᑎᒌᒃᑯᑦ ᐃᓱᒪᕐᓲᑎᖃᖅᑯᑦ ᓂᕈᐊᕈᓐᓇᓂᕐᒥᒃ ᓇᓕᑐᐃᓐᓇᖏᓐᓂᒃ 
ᐃᓘᓐᓇᖏᓐᓂᓘᓐᓃᑦ ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᐅᕝᕙᓘᓐᓃᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᖑᓂᐊᖅᑐᓂᑦ ᑕᐃᒫᒃ 
ᐅᖃᐅᔾᔭᐅᒋᐊᕐᓯᒪᒻᒪᑕ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖏᓐᓂ.   
 
7.2 ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖅ ᓇᓗᓇᐃᖅᑕᐅᓯᒪᒋᐊᒃᑲᓂᕐᓂᐊᖅᑐᖅ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐊᑐᐊᒐᕐᓂᑦ 
ᐊᐅᓚᑦᑎᓯᔾᔪᓯᐅᔭᕆᐊᓕᓐᓂᑦ.   
 
7.3 ᑐᑭᓯᐅᒪᔾᔪᑎᔅᓴᐃᑦ ᓄᐊᑕᐅᔪᑦ ᓄᓇᑖᖃᑕᐅᓯᒪᒧᓂᑦ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᖏᓐᓂ ᐃᓚᓕᐅᔾᔭᐅᓯᒪᒐᔭᖅᑐᑦ 
ᑲᒪᒋᔭᐅᓪᓗᐊᑕᖃᑦᑕᓂᐊᖅᑐᓂᑦ ᐅᓂᒃᑳᓂᑦ.    
 

8. ᐱᓕᕆᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ 
8.1 ᐱᔾᔪᑎᖃᖅᑐᑎᒃ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᖃᑦᑕᕋᔭᖅᑐᑦ ᑐᑭᓯᑦᑎᐊᖃᑦᑕᓂᐊᕐᖓᑕ ᐊᐅᓚᓂᖃᑦᑎᐊᕋᓗᐊᕐᒪᖔᑕ 
ᐊᒻᒪᓗ ᖃᓄᑎᒋ ᐊᐅᓚᓂᖃᕐᒪᖔᑕ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᑲᔪᓯᑎᑦᑎᕙᓪᓕᐊᓪᓗᑎᒃ ᐱᔾᔪᑎᖏᓐᓂᒃ ᑖᒃᑯᐊ 
ᐊᑐᐊᒐᑦ. ᐱᓕᕆᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ ᐃᓚᒋᔭᐅᖃᑦᑕᓂᐊᖅᑐᖅ ᐊᕐᕌᒍᓕᒫᕐᓯᐅᑎᓂᑦ ᐅᓂᒃᑳᓂᑦ.   
 
8.2 ᐃᓘᓐᓇᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᖅᑕᐅᖃᑦᑕᓂᐊᖅᑐᑦ ᐃᑲᔫᓯᐊᔅᓴᓂᑦ 
ᑲᔪᓯᑎᑕᐅᓯᒪᔪᓂᑦ ᐊᕐᕌᒍᒋᓚᐅᖅᑕᑎᓐᓂ ᑮᓇᐅᔭᓄᑦ ᐊᐅᓚᕕᒋᓚᐅᖅᑕᑎᓐᓂ. ᐃᓘᓐᓇᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ 
ᐱᓕᕆᐊᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ ᒪᓕᓪᓗᒋᑦ ᐱᔾᔪᑎᖏᑦ ᑎᑎᕋᖅᑕᐅᓯᒪᔪᑦ ᐃᓛᒃᑯᑦ 10.2. ᐱᓕᕆᖃᑦᑕᕐᓂᖏᓐᓂᒃ 

ᖃᐅᔨᓴᕐᓂᖅ ᐊᕐᕌᒍᒋᓚᐅᖅᑕᑎᓐᓂ ᑮᓇᐅᔭᓄᑦ ᐊᐅᓚᕕᒋᓚᐅᖅᑕᑎᓐᓂ ᐱᔭᕇᖅᑕᐅᖃᑦᑕᓂᐊᖅᑐᑦ ᑐᖔᓂ ᓯᕗᓪᓖᑦ ᐱᖓᓱᑦ 
ᑕᖅᑮᑦ ᐃᓱᓕᓚᐅᖅᑎᓪᓗᒍ ᑮᓇᐅᔭᓄᑦ ᐊᐅᓚᕕᖓᑦ ᐊᕐᕌᒍᒥ.   
 
8.3 ᒫᓐᓇ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᖅ ᐃᑲᔪᖅᑕᐅᖃᑦᑕᕆᐊᖃᔾᔮᒍᓐᓃᖅᑲᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐅᕝᕙᓘᓐᓃᑦ 
ᓈᒻᒪᑦᑐᓂᑦ ᐃᑲᔫᑎᖃᖃᑦᑕᕈᓐᓃᖅᑲᑦ, ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖃᕈᓐᓇᖅᑐᑦ ᑲᑐᔾᔨᖃᑎᒌᒃᑯᑦ 
ᑲᑎᒪᔨᖏᓐᓄᑦ ᐲᖅᑕᐅᖁᓗᒍ ᐱᓕᕆᐊᖅ ᐱᓕᕆᐊᖑᕙᑦᑐᓂᑦ.    
 
8.4 ᐱᓕᕆᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ ᑲᒪᒋᔭᐅᖃᑦᑕᓂᐊᖅᑐᖅ ᐊᕐᕌᒍᑕᒫᑦ ᓇᓗᓇᐃᕆᐊᒃᑲᓂᕐᓯᒪᓪᓗᓂᓗ ᐃᑲᔫᓯᐊᔅᓴᓂᑦ 
ᑮᓇᐅᔭᓂᑦ ᐊᑐᐊᒐᕐᓂᑦ ᐊᐅᓚᔾᔪᓯᐅᖃᑦᑕᕆᐊᓕᓐᓂᑦ.   
 

9. ᑲᒪᒋᔭᒐᓪᓗᐊᑕᐃᑦ 
9.1 ᑲᒪᒋᔭᒐᓪᓗᐊᑕᐃᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᑲᑐᔾᔨᖃᑎᒌᒃᑯᓐᓂ ᑲᒪᒋᔭᖃᕐᓂᕐᓴᐅᓂᐊᕐᖓᑕ ᐊᑭᓕᕐᓱᐃᔾᔪᑕᐅᕙᑦᑐᓂᑦ 
ᐃᑲᔫᓯᐊᔅᓴᓄᑦ ᐊᑐᐊᒐᖅᑎᒍᑦ.   
 
9.2 ᑲᒪᒋᔭᒐᓪᓗᐊᑕᐃᑦ ᒪᓕᖃᑦᑕᓂᐊᖅᑐᑦ ᑖᒃᑯᓄᖓ ᐊᒻᒪᓗ ᑲᔪᓯᑎᑦᑎᒍᑕᐅᖃᑦᑕᕐᓗᑎᒃ ᑲᑐᔾᔨᖃᑎᒌᒃᑯᑦ ᑐᑭᒧᐊᒍᑎᔅᓴᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᑦ ᐃᓛᒃᑯᑦ 1.1ᒥ ᑖᒃᑯᓇᓂ ᐊᑐᐊᒐᕐᓂᑦ.    
 
9.3 ᑲᒪᒋᔭᒐᓪᓗᐊᑕᐃᑦ ᓂᕈᐊᖅᑕᐅᖃᑦᑕᑐᔅᓴᐅᕗᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᕐᓯᐅᑎᖓᓐᓂ 
ᑲᑎᒪᕕᔾᔪᐊᓂᕐᒥ ᑎᓕᓯᔾᔪᑎᖃᖃᑦᑕᓂᐊᕐᖓᑕ ᐊᑭᓕᕐᓱᐃᔾᔪᑕᐅᖃᑦᑕᓂᐊᕐᓂᖏᓐᓂᒃ ᐃᑲᔫᓯᐊᔅᓴᓄᑦ ᑮᓇᐅᔭᐃᑦ.  
 
9.4 ᑲᒪᒋᔭᒐᓪᓗᐊᑕᐃᑦ ᒥᔅᓵᓄᑦ ᐅᓂᒃᑳᑦ ᐅᐸᓗᖓᐃᔭᖅᑕᐅᖃᑦᑕᓂᐊᖅᑐᑦ ᓯᕗᓕᖅᑎᓂᑦ ᑲᑎᒪᔨᓂᑦ ᑲᑐᔾᔨᖃᑎᒌᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᓴᖅᑭᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᕐᓯᐅᒻᒥ ᑲᑎᒪᕕᔾᔪᐊᓂᕐᒥ.    
 
9.5 ᑲᒪᒋᔭᒐᓪᓗᐊᑕᐃᑦ ᒥᔅᓵᓄᑦ ᐅᓂᒃᑳᑦ ᐃᓚᖃᖃᑦᑕᕆᐊᓖᑦ ᓇᐃᓪᓕᑎᕐᓯᒪᔪᓂᑦ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᕐᒧᑦ ᐊᒻᒪᓗ 
ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕈᑕᐅᓯᒪᔪᓂᑦ ᖃᐅᔨᒃᑲᖅᑕᐅᖃᑦᑕᓂᐊᕐᖓᑕ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᓂᕈᐊᕐᓂᐊᑎᓪᓗᒋᑦ 
ᑲᒪᒋᔭᒐᓪᓗᐊᑕᐅᓂᐊᖅᑐᓂᑦ. ᑲᒪᒋᔭᒐᓪᓗᐊᑕᐃᑦ ᒥᔅᓵᓄᑦ ᐅᓂᒃᑳᑦ ᐅᓂᒃᑳᕐᓯᒪᖃᑦᑕᕆᐊᖃᕐᓂᐊᕐᒥᔪᑦ ᐊᑐᓕᖁᔨᔾᔪᑕᐅᓯᒪᔪᓂᑦ 
ᑲᒪᒋᔭᐅᓪᓗᐊᑕᕋᔭᖅᑐᓂᑦ ᐃᓱᒪᔅᓴᕐᓯᐅᕈᑕᐅᓂᐊᖅᑐᓂᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ. ᐊᑐᓕᖁᔨᔾᔪᑕᐅᔪᑦ 
ᖃᐅᔨᒃᑲᖅᑕᐅᓯᒪᓗᑎᒃ ᓄᓇᓕᓐᓂᑦ ᐃᓚᒋᔭᐅᑎᑦᑎᓂᒃᑯᑦ ᐊᒻᒪᓗ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕐᓂᒃᑯᑦ 
ᐋᖅᑭᓱᖅᑕᐅᓯᒪᒍᓐᓇᖅᑐᑦ.      
 
9.6 ᐊᑕᐅᓯᕐᒥᖑᓐᓃᑦᑐᑦ ᐊᖏᖅᑕᐅᓯᒪᔪᖃᐃᓐᓇᕆᐊᓕᒃ ᑲᒪᒋᔭᒐᓪᓗᐊᑕᐅᓂᐊᖅᑐᒥᒃ ᑭᓯᐊᓂ ᒪᕐᕉᒃ (2) 
ᐅᖓᑖᓃᖃᑦᑕᕆᐊᖃᔾᔮᖏᑦᑐᑦ ᐊᑕᐅᑦᑎᒦᑦᑐᓂᑦ.  
 
9.7 ᐊᑕᐅᓯᐅᙱᑦᑐᒥᒃ ᑲᒪᒋᔭᒐᓪᓗᐊᑕᐅᓂᐊᖅᑐᒥᒃ ᓂᕈᐊᖅᑲᑕ, ᑕᐃᒪ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐋᖅᑮᔭᕆᐊᖃᕋᔭᖅᑐᑦ 
ᐊᑐᓂᑦ ᑲᒪᒋᔭᒐᓪᓗᐊᑕᐅᓂᐊᖅᑐᓂᑦ.  
 
9.8 ᓂᕈᐊᑐᐊᖅᑲᑕ, ᑲᒪᒋᔭᒐᓪᓗᐊᑕᐅᓂᐊᖅᑐᖅ ᐋᖅᑭᑦᑕᐅᓯᒪᓂᐊᖅᑐᖅ ᒪᕐᕉᓐᓄᒃ (2) ᐊᕐᕌᒎᓐᓄᒃ ᑭᓯᐊᓂ ᑕᐃᒪ ᐊᓯᐊᒍᑦ 
ᑎᓕᓯᔾᔪᑕᐅᓯᒪᑉᐸᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᑕᐃᒫᖑᒐᔭᙱᒻᒥᔪᖅ.   
 

10. ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ 
10.1 ᐃᓘᓐᓇᑎᒃ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᒪᓕᖃᑦᑕᓂᐊᖅᑐᑦ ᑲᒪᒋᔭᒐᓪᓗᐊᑕᐅᔪᒧᑦ.  
 
10.2 ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᒪᓕᖃᑦᑕᕆᐊᓖᑦ ᑲᒪᒋᔭᒐᓪᓗᐊᑕᐅᔪᒧᑦ ᐊᒻᒪᓗ ᑲᔪᓯᑎᑦᑎᖃᑦᑕᕐᓗᑎᒃ 
ᐊᑕᐅᓯᕐᒥᐅᓐᓃᑦ ᑖᒃᑯᓂᖓ ᐱᔾᔪᑕᐅᔪᓂᑦ:   

ᐃ) ᓈᒻᒪᑦᑐᒥᒃ ᐱᕚᓪᓕᕈᑎᖃᖅᑎᑦᑎᓗᑎᒃ ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ ᑎᑭᐅᒪᔪᒥᒃ ᐊᑎᓕᐅᖅᑕᐅᓯᒪᔪᓄᑦ ᐃᓚᒋᔭᐅᔪᑦ;   

ᐱ) ᖃᐅᔨᒪᓇᑦᑎᐊᕐᓗᑎᒃ ᓈᒻᒪᑦᑐᒥᒃ ᐋᖅᑭᑎᐊᕐᓯᒪᔪᒥᓪᓗ ᑐᓂᓯᐅᖅᑲᐃᖃᑦᑕᕋᓗᐊᕐᒪᖔᑕ ᐃᑲᔫᓯᐊᔅᓴᓂᑦ ᓄᓇᓕᓐᓂᑦ 
ᐊᒻᒪᓗ ᓄᓇᓕᒡᒍᑎᓂᑦ ᐊᒻᒪᓗ ᑭᖑᕚᕇᒡᒍᑎᓂᑦ;   

ᑎ) ᐃᑲᔫᑎᖃᕐᓗᓂ ᐊᑎᓕᐅᖅᑕᐅᓯᒪᔪᓄᑦ ᐃᓚᒋᔭᐅᔪᓄᑦ ᒪᑭᒪᓇᓱᐊᕈᑎᓂᑦ ᓇᒻᒥᓂᕐᓱᕈᑎᖃᕐᓂᖏᓐᓂᒃ; 
ᑭ) ᐱᓕᕆᐊᑉ ᐃᑲᔫᑎᖃᕐᓂᖓ ᑎᑭᐅᑎᓗᓂ ᓇᒻᒥᓂᖅ-ᒪᑭᑕᒍᓐᓇᕐᓯᓂᖏᓐᓄᑦ ᑕᐃᒫᒃ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ 

ᐃᑲᔫᓯᐊᔅᓴᑎᒍᑦ ᑮᓇᐅᔭᓂᑦ ᐊᑐᕆᐊᖃᕈᓐᓃᒻᒪᕆᓪᓗᑎᒃ; ᐊᒻᒪᓗ/ᐅᕝᕙᓘᓐᓃᑦ 
ᒋ) ᐊᖏᔪᒥᒃ ᐊᒻᒪᓗ ᓈᒻᒪᑦᑐᒥᒃ ᐃᑲᔫᑎᖃᕐᓗᓂ ᕿᑭᖅᑕᓂ ᓄᓇᓕᓐᓄᑦ.  

 
10.3 ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓕᕆᐊᑦ ᐱᔪᓐᓇᕐᓯᒍᑕᐅᒋᐊᒃᑲᓐᓂᕈᓐᓇᖅᑐᑦ ᑭᓯᐊᓂ ᐊᔾᔨᖏᓐᓂᒃ ᓴᓇᒍᑕᐅᙱᓪᓗᓂ 
ᐅᕝᕙᓘᓐᓃᑦ ᑭᖑᕝᕖᔾᔪᑕᐅᙱᓪᓗᓂ ᒐᕙᒪᒃᑯᓐᓂ ᐊᑭᓕᕐᓱᐃᔾᔪᑕᐅᔪᓂᑦ ᐅᕝᕙᓘᓐᓃᑦ ᐱᓕᕆᐊᓂᑦ. ᒪᓕᑦᑐᒍ ᐃᓛᒃᑯᑦ 9.3 
ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓄᑦ, ᐃᓕᓯᔪᖃᖃᑦᑕᔾᔮᖏᑦᑐᖅ ᐊᒻᒪᓗ ᐊᑭᓕᕐᓱᐃᔪᖃᖃᑦᑕᔾᔮᖏᑦᑐᖅ ᑲᑐᔾᔨᖃᑎᒌᒃᑯᓐᓂ 
ᒐᕙᒪᒃᑯᑦ ᑲᒪᒋᔭᒐᓪᓗᐊᑕᕆᕙᑦᑕᖏᓐᓂᒃ ᑭᓯᐊᓂ ᑕᐃᒪ ᑲᒪᔭᕆᐊᖃᓪᓚᕆᑦᑎᓪᓗᒋᑦ ᑲᒪᒋᔭᖃᕋᔭᖅᑐᑦ ᐊᒻᒪ. 
ᐊᖏᖅᑕᐅᓯᒪᑎᓪᓗᒋᑦ ᐱᒻᒪᕆᐊᓗᑦᑎᒍᑦ ᐱᖁᔨᕗᖔᕈᑎᑎᒍᑦ ᑲᑐᔾᔨᖃᑎᒌᒃᑯᑦ ᓂᕈᐊᖅᑎᖏᓐᓂᒃ ᐃᓚᒋᔭᐅᔪᓂᑦ 
ᑲᔪᓯᑎᑕᐅᓯᒪᓗᓂ ᑲᑎᒪᕕᔾᔪᐊᕐᓂᖓᓐᓂ ᐃᓘᓐᓇᑎᒃ ᑲᑐᔾᔨᖃᑎᒌᒃᑯᑦ ᐃᓚᒋᔭᐅᔪᑦ ᐱᔾᔪᑎᖃᕐᓗᑎᒃ ᐱᔾᔪᑎᒋᓪᓗᐊᑕᖅᑕᖓᓂᒃ 
ᐃᓱᒪᒋᓪᓗᒍ ᐱᖁᔨᕗᖔᕈᑕᐅᖁᔭᐅᓯᒪᔪᖅ.  
 
10.4 ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᑦ ᐊᕕᓯᒪᒻᒪᑎᒃ ᒪᕐᕈᐃᓕᖅᑲᖓᓪᓗᑎᒃ:   

ᐃ) ᑲᔪᓯᑎᑕᐅᓯᒪᔪᑦ ᐱᓕᕆᐊᑦ; ᐊᒻᒪᓗ  
ᐱ) ᑐᔅᓯᕋᐅᑎᑎᒍᑦ ᐱᓕᕆᐊᑦ.  

 
10.5 ᑲᔪᓯᑎᑕᐅᓯᒪᔪᑦ ᐱᓕᕆᐊᑦ ᐃᑲᔫᓯᐊᔅᓴᓄᑦ ᑮᓇᐅᔭᑎᒍᑦ ᐱᓕᕆᐊᖑᒻᒪᑕ ᐃᑲᔫᑎᓖᑦ ᐊᒻᒪᓗ ᓯᕕᑦᑐᕆᐊᕐᓯᑎᑦᑎᕙᑦᑐᑦ 
ᒫᓐᓇ ᑲᑐᔾᔨᖃᑎᒌᒃᑯᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐅᕝᕙᓘᓐᓃᑦ ᐱᓕᕆᐊᕆᕙᑦᑕᖏᓐᓂᒃ, ᐅᕝᕙᓘᓐᓃᑦ, ᐱᓕᕆᐊᖑᔪᓐᓇᖅᑐᖅ 
ᓴᓇᔭᐅᓯᒪᔪᖅ ᐊᒻᒪᓗ ᑲᔪᓯᑎᑕᐅᓯᒪᔪᖅ ᑲᑐᔾᔨᖃᑎᒌᒃᑯᓐᓂ ᐅᕝᕙᓘᓐᓃᑦ ᓇᓗᓇᐃᕐᓯᒪᔭᖓᓐᓄᑦ ᑎᓕᔭᐅᓯᒪᓪᓗᑎᒃ 
ᑲᑐᔾᔨᖃᑎᒌᒃᑯᓐᓂ.    
 
10.6 ᑐᔅᓯᕋᐅᑎᑎᒍᑦ ᐱᓕᕆᐊᑦ ᐃᑲᔫᓯᐊᔅᓴᓂᑦ ᑮᓇᐅᔭᑎᒍᑦ ᐱᓕᕆᐊᖑᒻᒪᑕ ᐱᓇᓱᐊᕈᑕᐅᓯᒪᔪᑦ ᑐᕌᖓᓪᓗᑎᒃ ᐊᒻᒪᓗ 
ᑲᔪᓯᑎᑕᐅᕙᑦᑐᑎᒃ ᐊᖏᖃᑕᐅᓯᒪᔪᓄᑦ ᑲᑐᔾᔨᖃᑎᒌᒃᑯᑦ ᓯᓚᑖᓃᑦᑐᓄᑦ. ᑐᔅᓯᕋᐅᑎᑎᒍᑦ ᐱᓕᕆᐊᑦ 
ᓇᓗᓇᐃᖅᑕᐅᒋᐊᒃᑲᓂᕐᓯᒪᔪᑦ ᐃᓛᒃᑯᑦ 11ᒥ.  
 
10.7 ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᑎᑎᕋᕋᔭᖅᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐱᓕᕆᐊᓂᑦ ᐅᓂᒃᑳᓂᑦ ᑲᑐᔾᔨᖃᑎᒌᒃᑯᑦ 
ᑲᑎᒪᔨᖏᑕ ᑲᑎᒪᓂᖓᓐᓄᑦ ᑐᕌᖓᔪᓂᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᕕᔾᔪᐊᓚᐅᖅᑎᓪᓗᒋᑦ.  
 
10.8 ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐱᓕᕆᐊᑦ ᒥᔅᓵᓄᑦ ᐅᓂᒃᑳᑦ ᐃᓚᖃᕆᐊᓖᑦ ᒪᑯᓂᖓ 

ᐃ) ᐊᑐᓕᖁᔨᔾᔪᑕᐅᓯᒪᔪᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᐱᓕᕆᐊᑦ ᑲᔪᓯᑎᑦᑎᒍᑕᐅᑦᑎᓂᐊᖅᑐᑦ ᑲᒪᒋᔭᒐᓪᓗᐊᑕᕐᓂᑦ;   
ᐱ) ᐊᑐᓕᖁᔨᔾᔪᑕᐅᓯᒪᔪᑦ ᐊᕕᑦᑐᕐᓯᒪᓂᐊᕐᓂᖏᑦ ᑮᓇᐅᔭᑦ ᑲᔪᓯᑎᑦᑎᓂᕐᒧᑦ ᐱᓕᕆᐊᓂᑦ ᐊᒻᒪᓗ ᑐᔅᓯᕋᐅᑎᑎᒍᑦ 

ᐱᓕᕆᐊᓂᑦ;   
ᑎ) ᖃᐅᔨᒪᔭᐅᔪᑦ ᐱᓇᓱᐊᕋᔅᓴᐃᑦ ᓈᒻᒪᔅᓯᑎᑦᑎᒍᑕᐅᓯᒪᓂᐊᖅᑐᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑲᒪᒋᔭᒐᓪᓗᐊᑕᖏᓐᓂ 

ᐊᒥᓱᕈᕆᐊᒃᑲᓐᓂᖁᓪᓗᒋᑦ ᐃᓘᓐᓇᖏᓐᓂ ᐱᓕᕆᐊᕐᒧᑦ ᐊᑭᓕᕐᓱᐃᔾᔪᑎᒋᕙᑦᑕᖏᓐᓄᑦ ᐊᑎᓕᐅᖅᑕᐅᓯᒪᔪᓄᑦ 
ᐃᓚᒋᔭᐅᔪᓄᑦ;   

ᑭ) ᓂᕆᐅᒋᔭᐅᔪᑦ ᑮᓇᐅᔭᑦ ᐊᑐᖅᑐᔅᓴᑦ ᐊᑐᓕᖁᔨᔾᔪᑕᐅᓯᒪᔪᓄᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᓄᑦ 
ᒪᕐᕉᓂᐊᖅᑑᓐᓄᒃ (2) ᐊᕐᕌᒎᓐᓄᒃ; ᐊᒻᒪᓗ,   

ᒋ) ᐃᓗᓕᖏᑦ ᐊᒻᒪᓗ ᐊᖏᓂᖓ ᑐᔅᓯᕋᐅᑎᑎᒍᑦ ᐱᓕᕆᐊᓄᑦ, ᐊᑐᖅᑲᓂᓛᒃ. 
 
10.9 ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᕐᓯᒍᓐᓇᖅᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᓂᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ 
ᐱᓕᕆᐊᓄᑦ ᐅᓂᒃᑳᓂᑦ ᑮᓇᐅᔭᖃᖅᑎᑦᑎᓂᕐᒧᑦ ᒪᕐᕉᓂᐊᖅᑑᓐᓄᒃ (2) ᐊᕐᕌᒎᓐᓄᒃ. ᑐᑭᓯᓇᑦᑎᐊᓂᐊᕐᖓᑦ, ᑲᑐᔾᔨᖃᑎᒌᒃᑯᑦ 
ᑲᑎᒪᔨᑦ ᓂᕈᐊᕈᓐᓇᖅᑐᑦ ᐊᖏᖅᑕᐅᖁᔨᙱᓪᓗᑎᒃ ᐃᓘᓐᓇᖏᓐᓂᒃ ᐱᓕᕆᐊᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓂᑦ ᐱᓕᕆᐊᓂᑦ ᐅᓂᒃᑳᓂᑦ.   
 
10.10 ᒪᓕᑦᑐᒍᑦ ᐃᓛᒃᑯᑦ 10.9, ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᖅᑲᑕ ᑮᓇᐅᔭᖃᖅᑎᑎᔾᔮᖏᓐᓂᖏᓐᓂᒃ ᑐᔅᓯᕋᐅᑎᑎᒍᑦ 
ᐱᓕᕆᐊᔅᓴᓂᑦ ᓂᕈᐊᖅᑎᓪᓗᒋᑦ ᓇᓪᓕᖏᓐᓂᒃ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᔅᓴᐅᓂᐊᖅᑐᓂᑦ ᒪᕐᕉᓂᐊᖅᑑᓐᓂᒃ (2) 
ᐊᕐᕌᒎᓐᓂᒃ, ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᒐᔭᙱᑦᑐᑦ ᑐᔅᓯᕋᐅᑎᑎᒍᑦ ᐱᓕᕆᐊᔅᓴᓂᑦ ᒪᕐᕉᓐᓄᒃ (2) ᐊᕐᕌᒎᓐᓄᒃ.  

10.11 ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᖃᑦᑕᓂᐊᖅᑐᑦ ᒪᕐᕉᓐᓂᒃ (2) ᐊᕐᕌᒎᓐᓂᒃ, ᑭᓯᐊᓂ ᑕᐃᒪ ᐊᓯᐊᒍᑦ 
ᓇᓗᓇᐃᕐᓯᒪᑉᐸᑦ ᑕᕝᕙᓂ ᐊᑐᐊᒐᕐᓂᑦ ᒪᓕᑦᑕᐅᒐᔭᕐᒥᔪᑦ.  
 
10.12 ᑐᑭᓯᓇᑦᑎᐊᓂᐊᕐᖓᑦ, ᐱᓕᕆᐊᖅ ᑮᓇᐅᔭᖃᖅᑎᑕᐅᔪᓐᓇᖁᓪᓗᒍ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᑎᒍᑦ, 
ᑲᑐᔾᔨᖃᑎᒌᑦ ᑲᑎᒪᔨᖏᑦ ᐊᖏᕐᓯᔭᕆᐊᖃᕋᔭᖅᑐᑦ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ.   
 

11. ᑐᔅᓯᕋᐅᑎᑎᒍᑦ ᐱᓕᕆᐊᑦ 
11.1 ᑐᔅᓯᕋᐅᑎᑎᒍᑦ ᐱᓕᕆᐊᑦ ᐱᓕᕆᐊᖑᕙᒻᒪᑕ ᐊᐅᓚᑕᐅᕙᑦᑐᑦ ᑭᒃᑯᑐᐃᓐᓇᕐᓄᑦ ᓯᓚᑖᓃᑦᑐᓄᑦ ᑲᑐᔾᔨᖃᑎᒌᒃᑯᑦ.   
 
11.2 ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᑐᔅᓯᕋᐅᑦ ᓈᒻᒪᓐᓂᕋᑐᐊᖅᑲᐅᒃ ᒪᓕᓪᓗᒋᑦ ᒪᓕᒐᖏᑦ ᐊᒻᒪᓗ ᑎᑎᖅᑲᖏᑦ 
ᐊᖏᖅᑕᐅᓯᒪᒧᑦ ᑲᑎᒪᔨᓄᑦ, ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᐊᖏᕐᓯᒍᓐᓴᖅᑐᑦ ᐱᓕᕆᐊᖑᓂᐊᖅᑐᒥᒃ 
ᑮᓇᐅᔭᖃᖅᑎᑕᐅᖁᓗᒍ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. ᑐᑭᓯᓇᑦᑎᐊᓂᐊᕐᖓᑦ, ᑮᓇᐅᔭᖅᑕᖃᕆᐊᖃᕋᔭᖅᑐᖅ ᐊᑐᕋᔅᓴᓂᑦ 
ᑐᔅᓯᕋᐅᑎᑎᒍᑦ ᐱᓕᕆᐊᓄᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᐊᖏᕈᑎᖃᕐᓂᐊᑎᓪᓗᒋᑦ ᑐᔅᓯᕋᐅᑎᑎᒍᑦ 
ᐱᓕᕆᐊᖑᓂᐊᖅᑐᓂᑦ.   
 
11.3 ᐊᑎᓕᐅᖅᑕᐅᓯᒪᔪᑦ ᐃᓚᒋᔭᐅᔪᑦ ᐊᒻᒪᓗ ᓄᓇᓕᓐᓂᑦ ᑲᑐᔾᔨᖃᑎᒌᑦ, ᐃᓚᒋᔭᐅᓪᓗᑎᒃ Hᐊᒪᓚᒃᑯᑦ, ᕿᑭᖅᑕᓂ ᓄᓇᓕᓐᓂᑦ 
ᐱᓇᓱᐊᕈᓐᓇᖅᑐᑦ ᑐᔅᓯᕋᐅᑎᑎᒍᑦ ᐱᓕᕆᐊᕆᔪᒪᓂᐊᖅᑕᖏᓐᓂᒃ.   
 
11.4 ᒐᕙᒪᒃᑯᑦ ᐊᓪᓚᕝᕕᖏᑦ, ᐃᓕᓐᓂᐊᕐᕖᑦ, ᓇᓗᓇᐃᖅᑕᐅᓯᒪᒧᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗᑦᑕᐅᖅ 
ᑮᓇᐅᔭᓕᐅᕋᓱᐊᖅᑎᓪᓗᑎᒃ ᑲᑐᔾᔨᖃᑎᒌᑦ ᐱᓇᓱᐊᕈᓐᓇᖅᑐᑑᒻᒪᑕ ᑮᓇᐅᔭᓂᑦ ᑲᑐᔾᔨᖃᑎᖃᕐᓗᑎᒃ ᐊᑕᐅᓯᕐᒥᒃ 
ᐊᒥᓲᓂᕐᓴᓂᓪᓘᓐᓃᑦ ᑐᔅᓯᕋᕐᓯᒪᔪᓂᑦ ᑕᐃᒫᒃ ᓇᓗᓇᐃᕐᓯᒪᒻᒪᑕ ᐃᓛᒃᑯᑦ 11.3ᒥ. ᑲᑐᔾᔨᖃᑎᒌᓐᓂᖏᑦ ᑕᑯᑎᑦᑎᔭᕆᐊᓖᑦ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓄᐃᑦ ᐱᓕᕆᐊᖑᓂᐊᖅᑐᒥ ᐃᓱᒪᒋᔭᐅᓯᒪᔪᒥ ᐊᒻᒪᓗ ᑲᔪᓯᑎᑕᐅᓂᐊᖅᑐᒥ.   
 
11.5 ᑐᔅᓯᕋᐅᑎᑎᒍᑦ ᐱᓕᕆᐊᑦ ᓈᒻᒪᒋᐊᓖᑦ ᒫᓐᓇ ᑲᒪᒋᔭᓪᓗᐊᑕᐅᕙᑦᑐᒧᑦ(ᓄᑦ).   
 
11.6 ᑐᔅᓯᕋᕐᓯᒪᔪᑦ ᑐᔅᓯᕋᐅᑎᑎᒍᑦ ᐱᓕᕆᐊᔅᓴᓂᑦ ᓈᒻᒪᔅᓯᑎᑦᑎᒋᐊᖁᓐᓇᖅᑐᑦ ᓇᒻᒥᓂᖅ ᑮᓇᐅᔭᖁᑎᖏᓐᓂᒃ ᐃᑲᔫᑎᒋᓗᒋᑦ 
ᑐᔅᓯᕋᐅᑎᖏᓐᓄᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. 
 
11.7 ᐃᓘᓐᓇᖏᓐᓂ, ᐃᒪᐃᑦᑐᑦ ᑐᔅᓯᕋᐅᑕᐅᓯᒪᔪᑦ ᐃᓚᓕᐅᔾᔭᐅᓯᒪᖃᑦᑕᔾᔮᖏᑦᑐᑦ ᑐᔅᓯᕋᐅᑎᑎᒍᑦ ᐱᓕᕆᐊᔅᓴᓂᑦ: 

ᐃ) ᑕᐃᒃᑯᐊ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᓃᙶᕐᓯᒪᔪᑦ ᐅᕝᕙᓘᓐᓃᑦ ᓂᕈᐊᕋᔅᓴᐅᔾᔪᑕᐅᔪᑦ; 
ᐱ) ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᐅᑉᐱᖅᑐᓕᕆᓂᕐᒨᖓᔪᑦ; 
ᑎ) ᐊᐅᓚᓂᕐᓄᑦ ᐊᑭᓕᕐᓱᐃᔾᔪᑏᑦ ᐱᓕᕆᐊᓕᐊᖑᓯᒪᔪᓄᑦ, ᐅᕝᕙᓘᓐᓃᑦ ᐊᑭᓕᐅᑕᐅᓂᐊᖅᑐᓂᑦ ᒫᓐᓇ ᐊᑭᑐᔫᑎᓄᑦ 

ᐊᑭᓕᔅᓴᓄᑦ ᐅᕝᕙᓘᓐᓃᑦ ᐊᑭᓕᔅᓴᖏᓐᓄᒃ ᐊᑭᓕᐅᑎᔅᓴᐃᑦ;   
ᑭ) ᑭᖑᕙᓯᑦᑐᒥᒃ ᑮᓇᐅᔭᖃᖅᑎᑦᑎᒍᑎᔅᓴᑦ ᐱᓕᕆᐊᖑᔭᕇᕐᓯᒪᔪᑦ ᐅᕝᕙᓘᓐᓃᑦ ᐸᕐᓇᑕᐅᔭᕇᕐᓯᒪᔪᓄᑦ 

ᐱᔭᕇᕐᓯᒪᔪᑐᖄᓗᓐᓄᑦ ᐅᕝᕙᓘᓐᓃᑦ ᐊᐅᓚᓂᖃᕇᖅᑐᓄᑦ;    
ᒋ) ᑕᐃᒃᑯᐊ ᐃᓱᒪᒋᔭᖏᑎᒍᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑲᑎᒪᔨᕋᓛᑦ ᑭᖑᕝᕖᓂᐅᓴᔪᑦ ᐅᕝᕙᓘᓐᓃᑦ 

ᑭᖑᕝᕖᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᑲᔪᓯᑎᑦᑎᓂᐅᓴᔪᑦ ᑲᔪᓯᑎᑦᑎᑐᐃᓐᓇᕆᐊᓖᓪᓗ ᐊᐅᓚᓂᕐᒧᑦ ᑲᒪᒋᔭᔅᓴᒫᖏᓐᓂᒃ 
ᓄᓇᓕᓐᓂᑦ, ᓄᓇᕗᒥ ᒐᕙᒪᑐᖃᒃᑯᓐᓂᓗ ᒐᕙᒪᐅᔪᓂᑦ; ᐅᕝᕙᓘᓐᓃᑦ   

ᒥ) ᑕᒪᒃᑯᐊ ᑮᓇᐅᔭᖃᖅᑎᐅᔪᓐᓇᖅᑐᑦ ᐊᓯᖏᓐᓄᑦ. 
 

12. ᐱᓇᓱᐊᕈᑎᔅᓴᑦ ᑮᓇᐅᔭᑦ 
12.1 ᐱᔾᔪᑎᖓ ᐱᓇᓱᐊᕈᑎᔅᓴᑦ ᑮᓇᐅᔭᑦ  ᑲᑐᔾᔨᖃᑎᒌᒃᑯᑦ ᐱᓕᕆᔪᓐᓇᕐᓂᖓᑎᒍᑦ ᐱᓂᐊᕐᓂᖃᖁᓪᓗᒋᑦ ᑲᔪᓯᑎᑦᑎᔪᓐᓇᓂᕐᒥᒃ 
ᐃᑲᔫᓯᐊᔅᓴᓂᑦ ᐊᑎᓕᐅᖅᑕᐅᓯᒪᔪᓄᑦ ᐃᓚᒋᔭᐅᔪᓄᑦ ᒪᓕᓪᓗᑎᒃ ᐃᓛᒃᑯᑦ 1.2 ᑖᒃᑯᓂᖓ ᐊᑐᐊᒐᕐᓂᑦ 
ᓈᒻᒪᔅᓯᑎᑦᑎᓯᒪᔭᕆᐊᑐᙱᓪᓗᑎᒃ ᑲᒪᒋᔭᒐᓪᓗᐊᑕᐅᔪᒧᑦ(ᓄᑦ).   

12.2 ᑲᑐᔾᔨᖃᑎᒌᖏᑦ ᖃᖓᑐᐃᓐᓇᑦᑎᐊᖅ ᑐᓂᓯᔭᐅᔪᓐᓇᖅᑐᑦ ᕿᒥᕐᕈᖃᑦᑕᕐᓗᑎᓪᓗ ᑐᔅᓯᕋᐅᒻᒥᑦ ᐊᑐᕈᒪᔪᓂᑦ ᑮᓇᐅᔭᓂᑦ 
ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ. ᐃᖅᑲᓇᐃᔮᔅᓴᖃᕐᖓᑕ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑲᑎᒪᔨᕋᓛᑦ ᑐᓂᓯᔭᐅᖃᑦᑕᕐᓗᑎᓪᓗ 
ᕿᒥᕐᕈᖃᑦᑕᕐᓗᑎᓪᓗ ᑐᔅᓯᕋᐅᑎᓂᑦ ᐊᑐᓕᖁᔨᔾᔪᑎᓕᐅᓚᐅᙱᓐᓂᖏᓐᓂ ᓯᕗᓕᖅᑎᓄᑦ ᑲᑎᒪᔨᓂᑦ.    
 
12.3 ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑲᑎᒪᔨᕋᓛᑦ ᐱᓕᕆᔭᕆᐊᖃᙱᑦᑐᑦ ᓇᓕᑐᐃᓐᓇᖏᓐᓂᒃ ᐊᑐᖅᑕᐅᔭᕆᐊᓕᓐᓂᑦ 
ᑎᑎᕋᖅᑕᐅᓯᒪᔪᓂᑦ ᐃᓛᒃᑯᑦ 6ᒥ ᐊᑐᓕᖁᔨᔾᔪᑎᓕᐅᕐᓂᐊᕐᓗᑎᒃ ᓯᕗᓕᖅᑎᓄᑦ ᑲᑎᒪᔨᓂᑦ ᐊᖏᕋᔅᓴᓂᑦ ᑮᓇᐅᔭᓄᑦ 
ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ ᑐᔅᓯᕋᐅᑕᐅᓯᒪᔪᓂᑦ. 
 
12.4 ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑲᑎᒪᔨᕋᓛᑦ ᐃᓚᖃᖅᑐᔅᓴᐅᕗᖅ ᐱᓇᓱᐊᕈᑎᔅᓴᓂᑦ ᕿᒥᕐᕈᒍᑕᐅᓯᒪᔪᓂᑦ 
ᐊᑐᓕᖁᔨᔾᔪᑎᓕᐅᕐᓂᐊᑎᓪᓗᒋᑦ ᓯᕗᓕᖅᑎᓄᑦ ᑲᑎᒪᔨᓂᑦ. 
 
12.5 ᓯᕗᓕᖅᑏᑦ ᑲᑎᒪᔨᓂᑦ ᓈᒻᒪᒐᓱᒋᑦᑎᑉᐸᑕ ᐊᒻᒪᓗ ᐅᖃᐅᔾᔨᒋᐊᕈᒪᑉᐸᑕ, ᓯᕗᓕᖅᑏᑦ ᑲᑎᒪᔨᓂᑦ ᐊᖏᕐᓯᒍᓐᓇᖅᑐᑦ 
ᐊᑐᓕᖁᔨᔾᔪᑕᐅᓯᒪᔪᒥᒃ ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ ᑮᓇᐅᔭᖃᖅᑎᑦᑎᓂᐊᕐᓗᑎᒃ ᑐᔅᓯᕋᐅᑕᐅᓯᒪᔪᒥᒃ.   
 
12.6 ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ ᐱᓕᕆᐊᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ ᐱᓕᕆᓂᕆᕙᑦᑕᖏᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 
ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐊᐅᓚᔾᔪᓯᐅᖃᑦᑕᕆᐊᓕᓐᓂᑦ.   
 

13. ᑮᓇᐅᔭᑦ ᐊᑐᖅᑐᔅᓴᑦ 
13.1 ᑮᓇᐅᔭᑦ ᐲᖅᑕᐅᔪᓐᓇᖅᑐᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑮᓇᐅᔭᖃᖅᑎᑦᑎᒍᑕᐅᓂᐊᕐᓗᑎᒃ ᐱᓕᕆᐊᓂᑦ ᑲᔪᓯᑎᑕᐅᓯᒪᔪᓂᑦ, 
ᑐᔅᓯᕋᐅᑎᑎᒍᑦ ᐱᓕᕆᐊᓄᑦ, ᐊᒻᒪᓗ ᐱᓇᓱᐊᕈᑎᔅᓴᓄᑦ ᑮᓇᐅᔭᓂᑦ. ᑐᑭᓯᓇᑦᑎᐊᓂᐊᕐᖓᑦ, ᑮᓇᐅᔭᐃᑦ ᐲᖅᑕᐅᔭᕆᐊᖃᙱᑦᑐᑦ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐊᐅᓚᓂᖏᓐᓄᑦ ᐅᕝᕙᓘᓐᓃᑦ ᐊᐅᓚᑕᐅᓂᖏᓐᓄᑦ ᐃᑲᔫᓯᐊᔅᓴᑦ ᑮᓇᐅᔭᑦ. 
 
13.2 ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᕐᓯᔭᕆᐊᓖᑦ ᒪᕐᕉᓐᓄᒃ (2) ᐊᕐᕌᒎᓐᓄᒃ ᑮᓇᐅᔭᓂᑦ ᐊᑐᖅᑐᔅᓴᓂᑦ 
ᑐᑭᑖᕈᑎᖃᕐᓂᐊᑎᓪᓗᒋᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᓂᑦ ᒪᓕᓪᓗᒋᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᖑᓯᒪᔪᑦ 
ᒥᔅᓴᓄᑦ ᐅᓂᒃᑳᑦ. ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔪᔅᓴᐅᕗᖅ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᓂᑦ ᒪᓕᓪᓗᓂ 
ᐊᖏᖅᑕᐅᓯᒪᔪᓂᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ.   
 
13.3 ᒪᓕᑦᑐᒋᑦ ᐃᓛᒃᑯᑦ 12, ᖁᓕᑦ (10%) ᐳᓴᓐᑎᖏᑦ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᑐᕌᒐᐃᑦ ᐋᖅᑭᐅᒪᑎᑕᐅᖃᑦᑕᓂᐊᖅᑐᑦ 
ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ. ᑖᒃᑯᐊ ᓴᓂᕐᕙᖅᑕᐅᓯᒪᔪᑦ ᓄᐊᑉᐸᓪᓕᐊᒐᔭᙱᑦᑐᑦ ᐊᒻᒪᓗ ᐅᖓᑖᓅᕆᐊᖃᙱᑦᑐᑦ ᖁᓕᑦ 
(10%) ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᕐᓂᑦ.   
 
13.4 ᑮᓇᐅᔭᖅᑕᖃᒃᑲᓂᖅᑲᑦ ᐱᔭᔅᓴᓂᑦ ᐱᔾᔪᑎᒋᓪᓗᒋᑦ, ᑭᓯᐊᓂ ᑖᒃᑯᓄᖓᐃᓐᓇᖅ ᑭᓪᓕᖃᕋᑎᒃ, ᐃᓕᔭᐅᓯᒪᓐᓂᖏᑦᑐᓂᑦ 
ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᒐᕐᓄᑦ ᐅᕝᕙᓘᓐᓃᑦ ᐊᑐᖅᑕᐅᓯᒪᓐᓂᖏᑦᑐᓂᑦ ᐱᓕᕆᐊᔅᓴᓕᐊᖑᓯᒪᔪᓄᑦ, ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖃᕈᓐᓇᖅᑐᑦ ᓯᕗᓕᖅᑏᑦ ᑲᑎᒪᔨᓂᑦ ᐃᓕᓯᖁᓗᒋᑦ ᑮᓇᐅᔭᓂᑦ ᐊᓯᒃᑲᓐᓂᖏᓐᓂᒃ ᐃᒫᒃ 
ᐊᑐᕐᓂᐊᖅᑐᓂᑦ:    

ᐃ) ᐱᐅᓯᑎᑦᑎᒋᐊᕐᓗᑎᒃ ᐱᓇᓱᐊᕈᑎᔅᓴᓂᑦ ᑮᓇᐅᔭᓂᑦ; 
ᐱ) ᐃᑲᔪᕐᓗᑎᒃ ᑲᔪᓯᑎᑕᐅᓯᒪᔪᓂᑦ ᐱᓕᕆᐊᓂᑦ; 
ᑎ) ᑐᓂᐅᖅᑲᖅᑕᐅᓗᑎᒃ ᐃᑲᔫᑎᖃᕐᓂᐊᕐᖓᑕ ᑐᔅᓯᕋᐅᑎᑎᒍᑦ ᐱᓕᕆᐊᓄᑦ; ᐅᕝᕙᓘᓐᓃᑦ   
ᑭ) ᓴᓂᕐᕙᖅᑕᐅᒍᓐᓇᖅᑐᑎᒃ ᐊᑐᖅᑕᐅᒍᒫᕐᓂᐊᕐᓗᑎᒃ ᑐᖏᓕᕇᓂᑦ ᐊᕐᕌᒍᓂᑦ ᑭᖑᓂᐊᒍᑦ. 

 

14. ᑐᑭᓯᓇᕆᐊᖃᕐᓂᖏᑦ 
14.1 ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐊᕐᕌᒍᓕᒪᕐᓯᐅᑏᑦ ᐅᓂᒃᑳᑦ, ᑕᐃᒫᒃ ᓇᓗᓇᐃᕐᓯᒪᒻᒪᑕ ᐃᓛᒃᑯᑦ 13ᒥ ᑲᑐᔾᔨᖃᑎᒌᒃᑯᑦ 
ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ ᐃᓚᓕᐅᔾᔨᓯᒪᔪᔅᓴᐅᕗᑦ ᐱᓕᕆᔾᔪᑕᐅᓯᒪᔪᓂᑦ ᐊᒻᒪᓗ ᐊᑐᖅᑕᐅᓯᒪᔪᓂᑦ ᐃᑲᔫᓯᐊᔅᓴᓂᑦ 
ᑮᓇᐅᔭᓂᑦ.   

14.2 ᐃᓚᓕᐅᑎᓪᓗᒍ ᐊᑐᖅᑕᐅᔭᕆᐊᓕᓐᓄᑦ ᐃᓛᒃᑯᑦ 13ᒥ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ, ᑮᓇᐅᔭᓄᑦ 
ᐃᓯᕐᐸᑦᑐᓄᑦ ᐊᑐᐊᒐᑦ ᐃᓚᖃᖅᑐᔅᓴᐅᕗᑦ ᐅᑯᓂᖓ: 

ᐃ) ᓇᓗᓇᐃᔭᕐᓯᒪᔪᓂᑦ ᐃᓘᓐᓇᖏᓐᓂᒃ ᑲᑐᔾᔨᖃᑎᒌᒃᑯᓐᓂ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ ᐱᓕᕆᐊᓂᑦ ᐃᑲᔪᖅᑕᐅᓯᒪᔪᓂᑦ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑮᓇᐅᔭᓄᑦ ᐊᐅᓚᕕᒋᓚᐅᖅᑕᖓᓐᓂ; 

ᐱ) ᓱᕐᕋᐃᓂᖏᑦ ᐃᓘᓐᓇᑎᒃ ᑲᑐᔾᔨᖃᑎᒌᒃᑯᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐃᑲᔪᖅᑕᐅᔪᓂᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ 
ᑕᐃᒫᒃ ᖃᐅᔨᓴᖅᑕᐅᓯᒪᒻᒪᑕ ᐱᓕᕆᓂᕆᕙᑦᑕᖏᓐᓂᒃ ᖃᐅᔨᓴᕐᓂᕐᓂᑦ; 

ᑎ) ᓇᓗᓇᐃᔭᕐᓯᒪᔪᓂᑦ ᐃᓘᓐᓇᖏᓐᓂᒃ ᐃᓕᔭᐅᓯᒪᔪᓂᑦ ᐱᓇᓱᐊᕋᔅᓴᓄᑦ ᑮᓇᐅᔭᓂᑦ;  
ᑭ) ᐅᖃᖃᑎᒌᒍᑎᖃᖃᑦᑕᕐᓗᑎᒃ ᐊᓯᔾᔨᕐᓂᐅᔪᓂᑦ ᐱᓕᕆᐊᕐᒧᑦ ᑮᓇᐅᔭᓂᑦ ᐊᕐᕌᓂᓕᓴᕐᓂᑦ; ᐊᒻᒪᓗ  
ᒋ) ᐊᓯᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᐅᑉᐱᕆᔭᐅᔪᑦ ᐃᓚᐅᕕᐅᒍᒪᒐᔭᙳᐊᖅᑐᑦ 

ᐊᑎᓕᐅᖅᑕᐅᓯᒪᔪᓄᑦ ᐃᓚᒋᔭᐅᔪᖁᑎᖏᓐᓄᑦ ᐊᒻᒪᓗ ᐃᓄᓕᒫᓄᑦ. 
 
14.3 ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᖃᐅᔨᒪᒋᐊᑦᑎᐊᖃᑦᑕᑐᔅᓴᐅᕗᖅ ᐃᓘᓐᓇᑎᒃ ᐊᑐᕆᐊᓖᑦ ᐅᖃᓕᒫᒐᐃᑦ ᐊᒻᒪᓗ ᑎᑎᖅᑲᐃᑦ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐱᓯᒪᔭᐅᑦᑎᐊᕋᓗᐊᕐᒪᖔᑕ, ᐃᓚᒋᔭᐅᓪᓗᑎᒃ ᑮᓇᐅᔭᓕᕆᔾᔪᑎᓪᓚᑦᑕᖑᕙᑦᑐᑦ ᐱᔾᔪᑎᒋᓪᓗᒋᑦ 
ᐃᓘᓐᓇᑎᒃ ᐊᒥᓲᓂᖏᑦ ᑮᓇᐅᔭᐃᑦ ᐱᔭᐅᕙᑦᑐᑦ ᑭᖑᕚᔅᓴᑎᓐᓄᑦ ᑮᓇᐅᔭᓂᑦ, ᐱᖁᑏᑦ ᐊᑭᓕᔅᓴᐃᓪᓗ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ, 
ᑐᓂᐅᖅᑲᖅᑕᐅᕙᑦᑐᑦ ᒪᓕᑦᑐᒋᑦ ᐃᓛᒃᑯᑦ 10, ᐊᒻᒪᓗ ᐊᓯᖏᑦ ᐱᓕᕆᔾᔪᑕᐅᕙᑦᑐᑦ ᐊᑦᑐᐃᓂᖃᕐᐸᑦᑐᑦ ᑮᓇᐅᔭᑎᒍᑦ 
ᖃᓄᐃᓕᖓᓂᖏᓐᓂᒃ ᐃᑲᔫᓯᐊᔅᓴᓂᑦ ᑮᓇᐅᔭᐃᑦ. ᐃᓘᓐᓇᑎᒃ ᐅᖃᓕᒫᒐᑦ ᐊᒻᒪᓗ ᑎᑎᖅᑲᐃᑦ ᐱᓯᒪᔭᐅᑦᑎᐊᕆᐊᓖᑦ 
ᐃᓂᒋᔭᕆᐊᓕᖏᓐᓂ ᓄᓇᕗᒥ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᑎᓕᓯᔾᔪᑎᒋᓯᒪᔭᖓᓂ.   
 
14.4 ᓯᓚᑖᓂ ᑕᒻᒪᕐᓯᒪᔪᕐᓯᐅᖅᑎᓪᓚᑦᑖᒥᒃ ᑭᖑᕚᔅᓴᑎᓐᓄᑦ ᑮᓇᐅᔭᓄᑦ ᐊᑐᖅᑐᔅᓴᐅᕗᑦ ᐊᕐᕌᒍᑕᒫᑦ ᑕᒻᒪᕐᓯᒪᔪᕐᓯᐅᕐᓂᕐᒧᑦ 
ᐃᑲᔫᓯᐊᔅᓴᓂᑦ ᑮᓇᐅᔭᓂᑦ.    

15. ᐊᐅᓚᓂᕐᓂᑦ ᕿᒥᕐᕈᓂᖅ 
15.1 ᒪᓕᑦᑐᒍ ᐃᓛᒃᑯᑦ 14 ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ, ᑖᒃᑯᐊ ᐊᑐᐊᒐᑦ ᕿᒥᕐᕈᔭᐅᖃᑦᑕᕆᐊᓖᑦ ᓯᕗᓕᖅᑎᓄᑦ 
ᑲᑎᒪᔨᓂᑦ ᑎᓴᒪᑦ (4) ᐊᕐᕌᒍᑦ ᓈᓂᑕᒫᑦ ᐊᐅᓚᓂᖃᑦᑎᐊᕋᓗᐊᕐᒪᖔᑕ. ᑕᐃᒪᐃᓕᖓᒐᓗᐊᖅᑎᓪᓗᒋᑦ ᑖᒃᑯᐊ, ᓯᕗᓕᖅᑏᑦ 
ᑲᑎᒪᔨᓂᑦ ᑭᓪᓕᖃᙱᑦᑐᑦ ᐊᐅᓚᓂᕐᒧᑦ ᕿᒥᕐᕈᖃᑦᑕᓂᕐᒥᒃ ᑎᓴᒪᐃᓐᓇᕐᓄᑦ (4) ᐊᕐᕌᒍᓄᑦ ᐊᒻᒪᓗ ᕿᒥᕐᕈᖃᑦᑕᕈᓐᓇᖅᑐᑎᒃ 
ᓇᒻᒥᓂᖅ ᐱᓕᕆᓂᕆᕙᑦᑕᖏᓐᓂᒃ ᖃᖓᑐᐃᓐᓇᑎᐊᒃᑯᑦ.   
 
15.2 ᓯᕗᓕᖅᑏᑦ ᑲᑎᒪᔨᓂᑦ ᐃᓱᒪᒋᔭᓖᑦ ᓈᒻᒪᒐᓱᒋᑦᑎᓪᓗᑎᒃ, ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᐊᑐᓕᖁᔨᖃᑦᑕᑐᔅᓴᐅᕗᑦ 
ᓯᕗᓕᖅᑎᓄᑦ ᑲᑎᒪᔨᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᐊᒐᕐᓂᑦ ᐊᓯᔾᔨᕐᓂᐅᔪᓂᑦ ᐊᒻᒪᓗ ᓂᕆᐅᖏᔭᐅᓯᒪᔪᓂᑦ 
ᓱᕐᕋᐃᓂᕆᒐᔭᙳᐊᖅᑕᖏᓐᓂᒃ ᐃᑲᔫᓯᐊᔅᓴᓄᑦ ᑮᓇᐅᔭᓂᑦ. ᐊᑐᓕᖁᔨᔾᔪᑕᐅᓯᒪᔪᑦ ᑲᔪᓯᑎᑕᐅᔪᔅᓴᐅᕗᑦ ᒪᓕᓪᓗᑎᒃ 
ᑎᓕᓯᓯᒪᓂᖏᓐᓄᑦ ᓯᕗᓕᖅᑏᑦ ᑲᑎᒪᔨᓂᑦ.     
 
15.3 ᐅᓂᒃᑲᓕᐅᖃᑦᑕᓂᕐᒧᑦ ᑲᒪᒋᔭᔅᓴᖏᑦ ᑎᑎᕋᖅᑕᐅᓯᒪᔪᑦ ᐃᓛᒃᑯᑦ 14.2ᒥ ᕿᒥᕐᕈᔭᐅᖃᑦᑕᑐᔅᓴᐅᕗᑦ ᐊᐅᓚᓂᕐᒧᑦ 
ᕿᒥᕐᕈᓂᖃᖅᑎᓪᓗᒋᑦ ᐊᑑᑎᖃᑦᑎᐊᕋᓗᐊᕐᒪᖔᑕ. ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖃᕈᓐᓇᖅᑐᑦ 
ᐋᖅᑭᒋᐊᕈᑎᔅᓴᓂᑦ ᑲᑐᔾᔨᖃᑎᒌᒃᑯᑦ ᓯᕗᓕᖅᑎᖏᓐᓄᑦ ᑲᑎᒪᔨᓂᑦ ᐋᖅᑭᒋᐊᖅᑕᐅᖁᓗᒋᑦ ᐃᓛᒃᑯᑦ 14.2 ᐋᖅᑭᒋᐊᕐᓯᓗᑎᒃ 
ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓂᒃ. ᐱᔾᔪᑎᒋᓪᓗᒋᑦ ᑖᒃᑯᐊ ᐊᑐᐊᒐᑦ ᐋᖅᑭᒋᐊᕐᓯᒪᔪᖅ ᐃᓛᒃᑯᑦ 14.2 ᐊᑐᕋᔭᖅᑐᖅ ᑎᓴᒪᓄᑦ 
(4) ᑐᖏᓕᕇᓄᑦ ᑮᓇᐅᔭᓄᑦ ᐊᐅᓚᕕᖏᓐᓄᑦ ᑭᖑᓂᐊᒍᑦ. ᑕᐃᒪᐃᓕᖓᒐᓗᐊᖅᑎᓪᓗᒋᑦ ᑖᒃᑯᐊ, 
ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ ᑐᑭᓯᓇᕐᓯᑎᑕᐅᒋᐊᒃᑲᓐᓂᕈᓐᓇᖅᑐᑦ ᐅᕝᕙᓘᓐᓃᑦ ᐃᓚᓕᐅᔾᔭᐅᔪᓐᓇᖅᑐᑦ ᐊᑐᕆᐊᓕᖏᓐᓄᑦ 
ᑎᑎᕋᖅᑕᐅᓯᒪᒧᓄᑦ ᐃᓛᒃᑯᑦ 14.2ᒥ.  . 
 

16. ᐊᑐᐊᒐᐃᑦ ᐋᖅᑭᒋᐊᖅᑕᐅᓂᖏᑦ 
16.1 ᐊᐅᓚᓂᐅᕙᑦᑐᑦ ᐋᖅᑭᒋᐊᖅᑕᐅᓂᖏᓐᓄᑦ ᐃᓚᓕᐅᔾᔭᐅᓯᒪᔪᑦ ᐃᓛᒃᑯᑦ 15ᒥ ᑖᒃᑯᓇᓂ ᐊᑐᐊᒐᕐᓂᑦ ᐊᓯᔾᔩᓗᐊᕋᔭᙱᑦᑐᑦ 
ᐱᔾᔪᑎᖓᓂᒃ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᓂᑦ ᑖᒃᑯᓇᓂ ᐊᑐᐊᒐᕐᓂᑦ, ᑖᒃᑯᐊ ᐊᑐᐊᒐᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ.    
 
16.2 ᐋᖅᑭᒋᐊᖅᑕᐅᔪᑦ ᑎᑎᕋᕐᓯᒪᓂᖏᑦ ᑖᒃᑯᓇᓂ ᐊᑐᐊᒐᕐᓂᑦ, ᐃᓚᒋᔭᐅᓪᓗᑎᒃ ᐱᔾᔪᑎᖏᑦ ᐊᒻᒪᓗ ᑮᓇᐅᔭᓕᕆᓂᕐᒨᖓᔪᑦ 
ᑎᑎᕋᕐᓯᒪᔪᑦ, ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᖏᓐᓄᑦ ᒪᓕᒐᕋᓛᕐᓂᑦ, 

ᐊᖏᖅᑕᐅᑲᓐᓂᕆᐊᖃᕈᑎᓖᑦ ᐊᒻᒪᓗ ᐊᐅᓚᔾᔪᓯᐅᔪᓂᑦ ᐊᑐᕆᐊᖃᕈᑎᓖᑦ ᑕᐃᒫᒃ ᑎᑎᕋᕐᓯᒪᒻᒪᑕ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ 
ᐃᓯᕐᐸᑦᑐᓄᑦ ᐊᑐᐊᒐᕐᓄᑦ ᒪᓕᒐᕋᓚᕐᓂᑦ ᐋᖅᑭᒋᐊᖅᑕᐅᔪᖃᕆᐊᖃᖅᑲᑦ ᐱᒻᒪᕆᐊᓗᓐᓂᑦ ᐅᕝᕙᓘᓐᓃᑦ ᐲᖅᑕᐅᔪᖃᕆᐊᖃᖅᑲᑦ 
ᐊᒻᒪᓗ ᓄᖅᑲᖅᑎᑕᐅᔭᕆᐊᖃᖅᑲᑕᓗ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᕐᓄᑦ ᒪᓕᒐᕋᓛᕐᓂᑦ.    

ᐋᖅᑭᓯᒪᓂᖏᑦ 1 – ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᓇᓐᓂᑏᑦ 
 
 

ᑭᖑᕚᔅᓴᑎᓐᓄᑦ 
ᑮᓇᐅᔭᑦ  

ᐃᑲᔪᓯᐊᔅᓴᓄᑦ 
ᑮᓇᐅᔭᓄᑦ ᑭᓪᓕᖏᑦ  

ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑐᕌᒐᑦ  

$20,000,000 $1,600,000 $800,000 
$21,000,000 $1,680,000 $840,000 
$22,000,000 $1,760,000 $880,000 
$23,000,000 $1,840,000 $920,000 
$24,000,000 $1,920,000 $960,000 
$25,000,000 $2,000,000 $1,000,000 
$26,000,000 $2,080,000 $1,040,000 
$27,000,000 $2,160,000 $1,080,000 
$28,000,000 $2,240,000 $1,120,000 
$29,000,000 $2,320,000 $1,160,000 
$30,000,000 $2,400,000 $1,200,000 
$31,000,000 $2,480,000 $1,240,000 
$32,000,000 $2,560,000 $1,280,000 
$33,000,000 $2,640,000 $1,320,000 
$34,000,000 $2,720,000 $1,360,000 
$35,000,000 $2,800,000 $1,400,000 
$36,000,000 $2,880,000 $1,440,000 
$37,000,000 $2,960,000 $1,480,000 
$38,000,000 $3,040,000 $1,520,000 
$39,000,000 $3,120,000 $1,560,000 
$40,000,000 $3,200,000 $1,600,000 
$41,000,000 $3,280,000 $1,640,000 
$42,000,000 $3,360,000 $1,680,000 
$43,000,000 $3,440,000 $1,720,000 
$44,000,000 $3,520,000 $1,760,000 
$45,000,000 $3,600,000 $1,800,000 
$46,000,000 $3,680,000 $1,840,000 
$47,000,000 $3,760,000 $1,880,000 
$48,000,000 $3,840,000 $1,920,000 
$49,000,000 $3,920,000 $1,960,000 
$50,000,000 $4,000,000 $2,000,000 
$51,000,000 $4,080,000 $2,040,000 
$52,000,000 $4,160,000 $2,080,000 
$53,000,000 $4,240,000 $2,120,000 
$54,000,000 $4,320,000 $2,160,000 

ᑭᖑᕚᔅᓴᑎᓐᓄᑦ 
ᑮᓇᐅᔭᑦ 

ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑭᓪᓕᖏᑦ  

ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑐᕌᒐᑦ  

$55,000,000 $4,400,000 $2,200,000 
$56,000,000 $4,480,000 $2,240,000 
$57,000,000 $4,560,000 $2,280,000 
$58,000,000 $4,640,000 $2,320,000 
$59,000,000 $4,720,000 $2,360,000 
$60,000,000 $4,800,000 $2,400,000 
$61,000,000 $4,880,000 $2,440,000 
$62,000,000 $4,960,000 $2,480,000 
$63,000,000 $5,000,000 $2,520,000 
$64,000,000 $5,000,000 $2,560,000 
$65,000,000 $5,000,000 $2,600,000 
$66,000,000 $5,000,000 $2,640,000 
$67,000,000 $5,000,000 $2,680,000 
$68,000,000 $5,000,000 $2,720,000 
$69,000,000 $5,000,000 $2,760,000 
$70,000,000 $5,000,000 $2,800,000 
$71,000,000 $5,000,000 $2,840,000 
$72,000,000 $5,000,000 $2,880,000 
$73,000,000 $5,000,000 $2,920,000 
$74,000,000 $5,000,000 $2,960,000 
$75,000,000 $5,000,000 $3,000,000 

